
Нобэ Урысей печатым и махуэщ

УФ-м нобэ щагъэлъапIэ Уры-
сей печатым и махуэр. 1703 гъэм 
щIышылэм и 13-м дунейм къы-
техьауэ щытащ «Ведомости» 
фIэщыгъэр зиIа япэ урысей 
 газетыр, абы щыгъуэ тетыгъуэр 
зыIыгъа Пётр Езанэм и унафэм 
ипкъ иткIэ. Iулы джы шхуэ зыб-
гъэдэлъа а Iэтащхьэм зэриуб-
зыхуамкIэ, газетым и  къалэн 
 нэхъыщхьэхэм ящыщт лъэ бы-
дэкIэ уву хуежьа къэралым 
щекIуэкI зэхъуэкIыныгъэ хэр 
цIыхубэм я деж нихьэ сы ныр, 
Урысей къэралыгъуэм  игъуэт 
лъэщагъыр нэхъри щIэ зы гъэ-
быдэ IэмалыфIу щы ты ныр. 

АБЫ лъандэрэ блэкIа илъэ-
сищэхэм, дауи, гъащIэми къэра-
лым и ухуэкIэми зэхъуэкIыныгъэ 
куухэр щекIуэкIащ. Пащтыхьы-
гъуэм къикIри, ди къэралыр со-
вет псэукIэм хуэкIуащ, ари зэ-
тещэхэжри, Урысей Федерацэр 
зи щхьэ хущытыж щIыналъэ 
 хъуащ. СССР-м и лъэхъэнэм Со-
вет печатым и махуэр дгъэлъа-
пIэу щытащ накъыгъэм и 5-м 
(1912 гъэм и апхуэдэ махуэм къы-
дэкIауэ щытащ «Правда» боль-
шевик газетым и япэ номерыр). 
ЛIэщIыгъуэ блэкIам и 90 гъэхэм 
къэралым къыщыхъуа зэхъуэ-
кIыныгъэхэм япкъ иткIэ, ар трау-
хуэжащ щIышылэм и 13-м икIи 
Урысей печатым и махуэ фIэщы-
гъэр игъуэтыжащ. 

Апхуэдэ тхыдэ, экономикэ, по-
литикэ къэхъукъащIэхэм, зэхъуэ-
кIыныгъэхэм емылъытауэ, печа-
тым и IэнатIэм и IэщIагъэлIхэм 
къапэщылъ къалэным зимы-
хъуэжу йокIуэкI. Пэжу, купщIа-
фIэу, гъэхуауэ абыхэм сыт щы-
гъуи къагъэлъагъуэ гъащIэм и 
лъэныкъуэ псоми щекIуэкI лэ-
жьы гъэхэр, Iуэху зехьэкIэ мар-
дэщIэхэр, жылагъуэм хэIущIыIу 
щащI зыужьыныгъэмрэ зэпэ-
щыныгъэмрэ уахуэзышэ хэкIы-
пIэхэр. Псом хуэдэжкъым дызэ-
рыт лъэхъэнэ къызэрымыкIуэм 
журналистхэм я псалъэм иIэ 
мыхьэнэр. Псалъэм и къарур 
 къагъэсэбэпу, абыхэм яубзыхуф 
цIыхубэм я гупсысэр. Печатым 
«еплIанэ власткIэ» щIеджэри 
аращ - жылагъуэм мыхьэнэшхуэ 
щиIэщи. 

Нобэ, Интернетым хуабжьу зы-
щиужьа лъэхъэнэм, тхылъым-
пIэкIэ традзэ газетхэмрэ жур-
налхэмрэ иджыри щIэупщIэшхуэ 
яIэщ. Лъэпкъ журналистикэм и 
лэжьакIуэхэр хущIокъу газетхэм    
я сыт хуэдэ къыдэкIыгъуэхэми       
я зэфIэкI халъхьэну. Къэрал 
 уна фэхэр, къэхъукъащIэхэмрэ 
Iуэхугъуэ зэмылIэужьыгъуэхэмрэ 

Пэжу, купщIафIэу, гъэхуауэ

ятещIыхьа хъыбархэр, цIыху пэ-
рытхэм, нэхъыжьыфIхэмрэ къыт-
щIэхъуэ щIэблэмрэ ятеухуа тхы-
гъэхэр жылагъуэм щызэ лъэ щIы-
сыным дапщэщи хущIокъу. 

ХъыбарегъащIэ IэнатIэм хьэ-
лэлу пэрыт апхуэдэ IэщIагъэлI-
хэм я цIэхэр фIыкIэ къраIуэ мы 
махуэхэм. ЩIышылэм и 12-м ап-
хуэдэ гуфIэгъуэ зэIущIэ къыщы-
зэрагъэпэщащ Налшык дэт 
 Киноконцерт гъэлъэгъуапIэм, 
Къэ бэрдей-Балъкъэрым и жур-
налистхэм я махуэшхуэр хуа-
гъэлъапIэу. ГуфIэгъуэ пшыхьым 
кърихьэлIат КъБР-м и Парламен-
тым, Правительствэм, министер-
ствэ зэмылIэужьыгъуэхэм я 
лIыкIуэхэр, жылагъуэ лэжьакIуэ-
хэр, лъэпкъ журналистикэм и 
 ветеранхэр, нобэ а IэнатIэр езы-
хьэкI лэжьакIуэхэр: журналист-
хэр, редакторхэр, корректорхэр, 
газетым и теплъэр зыщIхэр, нэ-
гъуэщIхэри - республикэм къы-
щыхъу Iуэхугъуэхэр, зэхъуэкIы-
ныгъэфIхэр, СВО-м хэт ди щIалэ 
хахуэхэр къызэрыщ тхыгъэхэр, 
сурэтхэр жылагъуэхэм нэры -

лъагъу ящызыщIхэр. 
Зэхуэсыр езыгъэкIуэкIа Аттаев 

Азнор къызэхуэсахэм фIэхъус 
псалъэкIэ захуигъазэри, псэлъа-
пIэр япэу хуит хуищIащ КъБР-м и 

Правительствэм и УнафэщIым и 
къуэдзэ Хъубий Марат. Къэрал 
къулыкъущIэр гуапэу ехъуэхъуащ 
гуфIэгъуэм кърихьэлIахэм. 

- ХъыбарегъащIэ IэнатIэр, пе-

чатыр жылагъуэм мыхьэнэшхуэ 
щызиIэ IэнатIэщ. Ар мэув влас-
тымрэ цIыхубэмрэ зэпы зы щIэ Iэ-
мал гъуэзэджэу. Журналистхэ-
ращ жылагъуэм ялъэзыгъэIэсыр 
властым и IэнатIэхэм зэфIах 
лэжьыгъэхэр, псэуныгъэм, гъа-
щIэм игъуэт зыужьы ныгъэр, къа-
пэщылъ къалэнхэмрэ къэкIуэ-
нум хуаIэ му радхэмрэ, - къыхи-
гъэщащ абы. - КъинэмыщIауэ, 
анэ дэлъхубзэхэмкIэ ди щIына-
лъэм къыщыдэкI газетхэм ап-
хуэдэуи ягъэзащIэ лъэпкъпсо 
мыхьэнэ зиIэ къалэнхэри. Ахэр 
хуолажьэ Къэбэрдей-Балъкъэ-
рым щыпсэу лъэпкъхэм я бзэхэр 
хъумэным, абыхэм зегъэу жьы-
ным, егъэфIэкIуэным. Журна-
лист, печать IэнатIэм пэрыт псо-
ми си гуапэу сынывохъуэхъу фи 
IэщIагъэм епха махуэшхуэмкIэ. 
ЕхъулIэныгъэщIэхэр зэвгъэхъу-
лIэу, ди республикэм и зэпэщы-
ныгъэмрэ зыужьыныгъэмрэ 
яхуэ гъэпса мурадыщIэхэр фи -
Iэу, узыншэу куэдрэ фылэжьэ-   
ну. 

(КIэухыр 2-нэ нап.)

Къэбэрдей-Балъкъэр Республикэм и 
цIыхубэ хъыбарегъащIэ IэнатIэм и лэ-
жьакIуэхэу, лэжьыгъэм и ветеранхэу 
пщIэ зыхуэсщIхэ!

Сигуми си псэми къабгъэдэкIыу сы-
нывохъуэхъу Урысей печатым и ма-
хуэмкIэ!

А махуэщIым зэрешалIэ жылагъуэ 
гупсысэр зыузэщI, властымрэ цIыху-
бэмрэ зэпызыщIэ IэщIагъэлIхэр. Къэ-
бэрдей-Балъкъэрым и хъыбарегъащIэ 
IэнатIэм щызэфIах Iуэху зехьэкIэм и 

мардэхэщ республикэм къыщыхъу 
Iуэхугъуэхэр, журналист щэным тету, 
пэжыр, захуагъэр я лъабжьэу икIи и 
чэзум жылагъуэм хэIущIыIу щы щIы-
ныр. 

Мы лъэхъэнэм дэ дыхэтщ хъыбаре-
гъащIэ IэнатIэхэми я зэпэщIэувэны-
гъэм. Абы къыхэкIыу хъыбарегъащIэ 
IэнатIэхэм я лэжьакIуэхэм гулъытэ хэ-
ха хуащIын хуейщ жылагъуэ гупсысэр 
убзыхуным, хэкупсэ зэпIэзэры ты ны-
гъэр щытепщэу щытыным, республи-

кэм ис лъэпкъхэм къадекIуэкI щэнхаб-
зэр, хабзэхэр сакъыу хъу мэ ным. Мы-
хьэнэшхуэ иIэщ дэтхэнэ цIыхуми и деж 
социальнэ IэнатIэм, экономикэм ще-
кIуэкI IуэхугъуэфIхэм, нэхъыщ хьэ ра-
щи, Къэбэрдей-Балъкъэрым и цIыху 
пажэхэм, абыхэм зыIэрагъэхьэ ехъу-
лIэныгъэхэм ятеухуа хъыбархэр нэ-
хьэсыным. 

Си фIэщ мэхъу дэтхэнэ журналист-
ри а Iуэхугъуэхэр зэфIэхынми и пщэ-
рылъ къалэнхэр гъэзэщIэным епха 

псоми жэуаплыныгъэ лъагэ зыхищIэу 
зэрыпэрытыр. 

Сыхуейщ гурэ псэкIэ фIыщIэ фхуэс-
щIыну вбгъэдэлъ Iэзагъым, журналист 
IэщIагъэм фызэрыхуэпэжым папщIэ. 
Шэч къытесхьэркъым жылагъуэмрэ 
зэманымрэ къыфхуагъэув къалэнхэр 
дяпэкIи екIуу, къызыхуэтыншэу зэры-
зэфIэфхынум. 

Си гуапэщ узыншагъэ быдэ, зэпэ-
щыныгъэ, творческэ жыджэрагърэ 
ехъу лIэныгъэщIэхэмрэ фиIэну. 

КъБР-м и Iэтащхьэр Урысей печатым
и махуэмкIэ IэнатIэм пэрытхэм зэрехъуэхъур



Печатым и унэм дыгъуасэ 
щызэхэтащ КъБР-м и Журна-
листхэм я зэгухьэныгъэм и 
Правленэм и зэхуэс. Ар ири-
гъэ кIуэкIащ абы и тхьэмадэ 
Жыласэ Заурбэч. 

ЗЭIУЩIЭМ щытепсэлъыхьащ 
къапэщылъ къалэнхэм, я му-
радхэм, зэман гъунэгъум зэ-
фIагъэкIыну лэжьыгъэхэм. Ап-
хуэдэуи республикэм и Журна-
листхэм я зэгухьэныгъэм хы-
хьэну хуейуэ лъэIу тхылъкIэ 
за къыхуэзыгъэзахэм я канди-
датурэхэми хэплъащ. Правле-
нэм хэтхэр зэдэарэзыуэ, Уры-
сей печатым и махуэм ири-

хьэлIэу, КъБР-м и Журна-
листхэм я союзым цIыхуих 
ха гъэ хьащ. Абыхэм ящыщ дэт-
хэнэри журналист лэжьыгъэм 
хъарзынэу хащIыкIыу, зыпэрыт 
IэнатIэм зэфIэкIхэр къыща-
гъэлъагъуэу апхуэдэщ. 

Республикэм и Журналист-
хэм я зэгухьэныгъэм а махуэм 
хагъэхьащ «Адыгэ псалъэ» га-
зетым илъэс куэдкIэ щылэжьа 
Тэнащ Анатолэ, а газетым и 
корреспондент Табыщ Мурат, 
«Маяк-07» газетым и коррес-
пондент Къандэхъу Изабеллэ, 
«Къэбэрдей-Балъкъэр» ВТК-м 
и лэжьакIуэ Пэж Рустам, «Про-
хладненские известия» газе-

тым и корреспондент нэхъыжь 
Гаджиевэ Севиль, «Адыгэ пса-
лъэ» газетым штатым хэмыт и 
лэжьакIуэ МахуэлI Беслъэн 
сымэ. 

Мы зэманым ирихьэлIэу 
 КъБР-м и Журналистхэм я зэ-
гухьэныгъэм цIыху 499-рэ. 
Жыласэ Заурбэч зэгухьэны-
гъэм щIэуэ къыхыхьахэм ехъуэ-
хъуащ я лэжьыгъэм ехъулIэны-
гъэхэр щаIэу я IэнатIэм илъэс 
куэдкIэ пэрытыну.

ЩХЬЭЩЭМЫЩI Изэ.

Сурэтыр Къарей Элинэ 
трихащ.

КъБР-м и Iэтащхьэ КIуэкIуэ Казбек прокура-
турэм и лэжьакIуэхэм ехъуэхъуащ абыхэм я 
IэщIагъэм епха махуэмкIэ. 

«КЪЭБЭРДЕЙ-Балъкъэр Республикэм и про-
кура турэм и лэжьакIуэхэу, ветеранхэу пщIэ зы-
хуэтщIхэ! Си гум къыбгъэдэкIыу сынывохъэхъу 
фи IэщIагъэмкIэ вгъэлъапIэ гуфIэгъуэмкIэ, - 
дыкъыщоджэ хъуэхъум. – Ди хэкум и къэрал 
ухуэ кIэм мыхьэнэшхуэ дыдэ щызиIэ Iыхьэхэм 
ящыщ прокуратурэм хъарзынэу егъэзащIэ и 
къа лэн лъапIэр – законыр япэ игъэщыным и ха-
бзэр быдэу пхегъэкI, ди къэралым и лъабжьэр 
быдэу щытыныр зрегъэхъулIэ, хуитыныгъэхэмрэ 
захуагъэмрэ я къарур къегъэсэбэп. 

Къэбэрдей-Балъкъэр Республикэм и прокура-
турэм ди гъащIэм и IэнатIэ псоми щигъэзащIэ 
къалэныр къыпхуэмылъытэн хуэдизу инщ. Абы 
хэлъхьэныгъэшхуэ хуещI хабзэр гъэбыдэным, 
цIыхухэм я хуитыныгъэхэм къащхьэщыжыным, 
хабзэм тет икIи демократиер зи лъабжьэ къэра-

лым зегъэужьыным теухуа лэжьыгъэм. 
Щхьэхуэу къыхэзгъэбелджылыкIыну сыхуейщ 
экстремизмэмрэ коррупцэмрэ япэщIэтыным, 
бюджет мылъкухэр къызэрагъэсэбэпыр кIэ-
лъып лъыныгъэ ткIийм щIэгъэувэным, пенсио-
нерхэм, ныкъуэдыкъуэхэм, сабий зеиншэхэм, 
икIи, дауи, зауэлIхэм, дзэ къулыкъум ираджа-
хэм, езыхэм яфIэфIу дэкIахэм я хуитыныгъэхэр 
хъумэным хуэунэтIауэ зэфIэвгъэкIхэр. Си гум 
къыбгъэдэкIыу фIыщIэ фхузощI фи къалэнхэр 
хьэлэлу зэрывгъэзащIэм, фи IэщIагъэм куууэ 
зэрыхэфщIыкIым, Iуэхум ткIийуэ фызэрыб-
гъэдэтым папщIэ. Си фIэщ мэхъу къэралымрэ 
жылагъуэмрэ я сэбэп зыхэлъхэр дяпэкIи быдэу 
зэрыфхъумэнур, хабзэхэр тэмэму зэрагъэза-
щIэм ткIийуэ фызэрыкIэлъыплъынур. Си 
 гуапэщ узыншагъэ быдэ, фIыгъуэ фиIэну, рес-
пуб ликэмрэ ди хэкумрэ яхуэлэжьэн Iуэхум ехъу-
лIэныгъэхэр къыщыфхьыну» - къыщыгъэлъэ-
гъуащ республикэм и Iэтащхьэм прокуратурэм и 
лэжьакIуэхэм зэрызахуигъазэм. 

ЦIыхухэм интернеткIэ лэжьыгъэ нэхъ тыншу 
къагъуэтынымкIэ Iуэхутхьэбзэ яхуэзыщIэ 
«Superjob» компанием иджыблагъэ щIэуп-
щIэ ныгъэхэр иригъэкIуэкIащ. Ахэр теухуат 
цIыхухэр арэзы зыщIыну пенсэр зыхуэдизым. 
Абыхэм къызэрагъэлъэгъуамкIэ, IэнатIэ нобэ 
пэрытхэр тIысыжа нэужь мазэ къэс къратыну 
пенсэр сом мин 47,6-рэ нэхърэ мынэхъ мащIэу 
щытын хуейуэ къалъытэ. ЦIыху мелуаным 
щIигъу щыпсэу къалэхэм дэсхэм я плъапIэр 
сом мин 44,7-рэ -51,5-рэ хуэдизщ. 

ЦIЫХУБЗХЭМ нэхърэ цIыхухъухэм я пенсэхэр 
нэхъыбэу щытыну мэгугъэ, ауэ абы и куэдагъ 
 хъунур иджыри елъытащ абыхэм я ныбжьымрэ 
нобэкIэ къаIэрыхьэ улахуэмрэ. ЗэрыгурыIуэ-
гъуэщи, и ныбжьыр нэхъ хэкIуэтэху лэжьамрэ 
улахуэ нэхъыбэ къэзыхьымрэ я пенсэри нэхъ 
инынущ. 

Мазэ улахуэу сом мини 100 нэхърэ нэхъыбэ 
зиIэхэм пенсэу сом мин 50 хуэдиз къахьыну 
 хуейщ. Зи мазэ хьэкъхэр абы нэмысхэм я плъа-
пIэр сом мин 46,7-рэщ.

ЦIыхухэм пенсэу къахьыну зыщIэхъуэпсым и 
куэдагъыр елъытащ ахэр щыпсэу щIыпIэми. 
Псалъэм папщIэ, Мэзкуу щылажьэхэм пенсэу 
сом мин 51,5-рэ хуагъэувыныр я плъапIэщ, 

Санкт-Петербург щыщхэм - сом мин 49-рэ нэхъ 
мынэхъ мащIэ, Тюмень къалэм – сом мин 48-рэ, 
Астрахань, Ярославль дэсхэм – сом мин 43,8-рэ. 

«Superjob» компаниер цIыхухэм щахэуп-
щIыхьар илъэс кIуам дыгъэгъазэм и 13 – 31-хэм 
къриубыдэущ. Абы хэтащ къэралым и щIыналъэ 
псоми я цIыху мин 1,6-рэ, я ныбжькIэ илъэс 18-м 
къыщегъэжьауэ. 

Фыщыдгъэгъуэзэнщи, 2024 гъэм щIышылэм и 
1-м къыщыщIэдзауэ Къэбэрдей-Балъкъэрым 
ику иту пенсэу щатыр сом 16570-рэ мэхъу. Жьы-
гъэкIэ зыхуагъэувахэм – сом 19880-рэ, бгъэдэлъ 
ныкъуэдыкъуагъэм папщIэ зратхэм – сом 15740-
рэ, унагъуэр зыпIыр зыщхьэщымытыжхэм – сом 
10 770-рэ, социальнэ пенсэр – сом 10770-рэ. 

Абы нэмыщI, 2024 гъэм щIышылэм и 1-м къы-
щыщIэдзауэ мылажьэу пенсэм щысхэм я ахъ-
шэм проценти 7,5-кIэ хухагъэхъуащ. Урысей Фе-
дерацэм и Къэрал Думэм зэрыщыжаIамкIэ, абы 
хиубыдэнущ цIыху мелуан 32-м щIигъу. Абы 
къыдэкIуэу, УФ-м ЛэжьыгъэмкIэ и министер-
ствэм къызэритамкIэ, къэралым и цIыхухэм пен-
сэу къахьынум и инагъыр ику иту сом 23405-рэ 
хъунущ. Псори зэхэту сом триллиони 10 абы 
 хуаутIыпщынущ.

ХЬЭЩЫКЪУЕЙ Олег. 

Я къалэнхэм ехъулIэу

Зэгухьэныгъэм хэтхэм я бжыгъэм хохъуэ

Нэхъыбэху  нэхъыфIкъэ?

(КIэухыр. ПэщIэдзэр 1-нэ нап.).
АдэкIэ Хъубий Марат къеджащ КъБР-м и Iэтащхьэ КIуэкIуэ 

Казбек Урысей печатым и махуэм и щIыхькIэ IэнатIэм пэрытхэм 
зэрехъуэхъум. 

Пшыхь дахэм и утыку пщIэ хуащIу ирашащ лъэпкъ журна-
листикэм и IэщIагъэлI куэд. ЗыIэрагъэхьа ехъулIэныгъэ лъагэ-
хэмрэ илъэс куэд лъандэрэ IэнатIэм хьэлэлу зэрыпэрытым па-
пщIэ  КъБР-м и Правительствэм къыбгъэдэкI ЩIыхь тхылъхэр 
Хъубий Марат яритащ «Кабардино-Балкарская правда», «Адыгэ 
псалъэ», «Заман» республикэ газетхэм я къудамэхэм я редактор-
хэу Белгъэрокъуэ Марьянэ, Жыласэ Маритэ, Кетенчиевэ Зуль-
фия сымэ. 

КъыкIэлъыкIуэу псэлъапIэр хуит зыхуащIа Къардэн Мурат, 
 КъБР-м и Парламентым и УнафэщIым и къуэдзэм, псалъэ гуапэ 
куэд яхужиIащ печатым и лэжьакIуэхэм. 

- ХъыбарегъащIэ IэнатIэм гъащIэм, жылагъуэм щиIэ мыхьэнэр 
си щхьэкIэ згъэунэхуащ сэ. Спортым сызэрыхэта илъэсхэм ящы-
щу 40-м щIигъукIэ сапыщIауэ щытащ журналистхэм. Ахэращ си 
текIуэныгъэхэм, ехъулIэныгъэхэм я хъыбарыфIхэр цIыхухэм 
яхуэзыхьар. Ноби мы пэшым щызолъагъу а зэманым цIыхугъэ 
схуэхъуауэ щыта ди лъэпкъ журналист куэд икIи сощIэ си дэтхэнэ 
лъагапIэми ахэр си гъусэу «зэрыдэкIуеяр», си гурыщIэм къы-
щыхъу-къыщыщIэ псори езыхэми гурэ псэкIэ зыхащIэу, - фIыщIэ 
псалъэхэр жиIэу къызэхуэсахэм захуигъэзащ Мурат. – Сэри сигу-
ми си псэми къабгъэдэкIыу журналист псоми сынывохъуэхъу 
Урысей печатым и махуэщIымкIэ. Фи лэжьыгъэм пщIэ иIэу, и 
 хъер флъагъуу куэдрэ фылэжьэну си гуапэщ. 

КъБР-м и Парламентым и ЩIыхь тхылъхэр Къардэн Мурат яри-
тыжащ «Кабардино-Балкарская правда», «Адыгэ псалъэ», «Со-
ветская молодёжь» республикэ газетхэм я къудамэхэм я редак-
торхэу Бэрбэч Борис, НэщIэпыджэ Замирэ, Печоновэ Наталье, 
КъБР-м ЩэнхабзэмкIэ и министерствэм хъыбарегъащIэ Iэна-
тIэхэм ядэлэжьэнымкIэ и къудамэм и лэжьакIуэ нэхъыщхьэ-экс-
перт Мэремыкъуэ Элеонорэ сымэ. КъБР-м и Парламентым и 
УнафэщIым и ФIыщIэ тхылъыр зыхуагъэфэщахэм ящыщщ 
«Адыгэ псалъэ» газетым и корректор Щоджэн Иннэ. 

 Зэхуэсым щагъэлъэпIащ печатым и лэжьакIуэ 80-м щIигъу, Iэ-
натIэ, IуэхущIапIэ щхьэхуэри хэту. Ди гуапэ зэрыхъущи, абыхэм 
яхэтщ ди «Адыгэ псалъэ» газетым и лэжьакIуэхэри. Апхуэдэхэщ 
КъБР-м Егъэджэныгъэмрэ щIэныгъэмкIэ и министерствэм и 
ЩIыхь тхылъымкIэ ягъэпэжа Табыщ Мурат, КъБР-м Щэнхабзэм-
кIэ и министерствэм и ФIыщIэ тхылъыр зыхуагъэфэща НафIэдз 
Заремэ, МВД-м КъБР-м щиIэ къудамэм къыбгъэдэкI ЩIыхь 
тхылъыр иратащ Уэрдокъуэ Женя, Налшык къалэ администра-
цэм и ЩIыхь тхылъкIэ ягъэпэжащ Лъостэн Музэ. IэнатIэм хьэлэлу 
зэрыпэрытым папщIэ министерствэ, ведомствэ, жылагъуэ зэ-
гухьэныгъэ зэмылIэужьыгъэхэм я щIыхь, фIыщIэ тхылъхэр хуа-
гъэфэщащ Къумахуэ Аслъэн, Чэрим Марианнэ, Бицу Жаннэ, Ис-
тэпан Залинэ, Багъэтыр Луизэ, Къарей Элинэ, ТекIужь Заретэ, 
Фырэ Анфисэ сымэ. 

Дунейпсо Адыгэ Хасэм и щIыхь тхылъхэр а зэгухьэныгъэм и 
тхьэмадэ Сэхъурокъуэ Хьэутий яритащ ди газетым и лэжьакIуэхэу 
НэщIэпыджэ Замирэрэ Щомахуэ Залинэрэ. ВГТРК-м и Къэбэр-
дей-Балъкъэр къудамэм иригъэкIуэкIа зэпеуэм ипкъ иткIэ ЩIыхь 
тхылърэ саугъэткIэ ягъэпэжащ Чэрим Марианнэ, «Анэдэлъхуб-
зэм хуэшэрыуэ» унэтIыныгъэм зэрыщытекIуам папщIэ. 

КъБР-м и Журналистхэм я зэгухьэныгъэм и унафэщI, «Адыгэ 
псалъэ» газетым и редактор нэхъыщхьэ Жыласэ Заурбэч псэлъа-
пIэр хуит хуащIа нэужь, Урысей печатым и махуэмкIэ гуапэу 
ехъуэ хъуащ гуфIэгъуэ зэхуэсым кърихьэлIахэм. Абы УФ-м и 
Журналистхэм я зэгухьэныгъэм къыбгъэдэкI щIыхь тхылъхэр 
яритыжащ зи IэщIагъэм хуэIэижьхэу радиожурналист цIэрыIуэ 
Хьэмту Къадир, КъБР-м и Парламентым и пресс-IэнатIэм и уна-
фэщI Батыр Любэ, телевиденэм и лэжьакIуэ Токъмакъ Светла-
нэ, «Заман» газетым и редактор Трамавэ Зухра, «Эльбрусские 
новости» район газетым и редактор нэхъыщхьэ Газаевэ Зухра 
сымэ. КъинэмыщIауэ, КъБР-м и Журналистхэм я зэгухьэныгъэм 
къыбгъэдэкI щIыхь тхылъхэр яритащ «Нур», «Нюр», «Солнышко» 
журналхэм я редакцэхэм. 

Дахэу, гуапэу, купщIафIэу екIуэкIа пшыхьыр я уэрэдхэмрэ 
 къафэхэмкIэ ягъэдэхащ ди щIыналъэм щыцIэрыIуэ артистхэм. 

Зи зэфIэкIыр, щIэныгъэр, къарур республикэм зегъэужьыным 
тыхь хуэзыщI, жылагъуэм я гупсысэр фIым, ехъулIэныгъэм 
хуэзыузэщI журналист псоми дохъуэхъу Урысей печатым и ма-
хуэмкIэ. Фи псалъэм пщIэ иIэу, фи къалэмыр мыубзэщхъуу, 
цIыхубэм я дзыхь къывагъэзу, вбгъэдэлъ зэчийм хэвгъахъуэ 
зэпыту, фыузыншэу IэнатIэм куэдрэ фыпэрытыну, ди лэжьэгъу 
лъапIэхэ! 

КЪАРДЭН Маритэ. 

Пэжу, купщIафIэу, 
гъэхуауэ

Сурэтыр Къарей Элинэ трихащ.

Мы махуэхэм

Зыгъэхьэзырар
ЩХЬЭЩЭМЫЩI ИЗЭЩ.

Дэрбзэрым  ущытхъумэ,  бзыхьэхуэм  джанэ  къыпхухех.
Лъэпкъ Iущыгъэ:

Республикэр
зэрыгушхуэхэр

ЩIышылэм и 13,
щэбэт

Урысей печатым и махуэщ
1930 гъэм къалъхуащ адыгэхэм 

 ящыщу геолог IэщIагъэр япэу зэзыгъэ-
гъуэта, Ставрополь щIыналъэм газ 
 куэду зыщIэлъ щIыпIэ къыщызыгъуэта 
Гуэщокъуэ Хьэсэнбий.

1954 гъэм къалъхуащ «Адыгэ пса-
лъэ» газетым и лэжьакIуэ, КъШР-м 
щIыхь зиIэ и журналист Уэрдокъуэ Же-
ня.

Дунейм и щытыкIэнур
«pogoda.yandex.ru сайтым зэритым-

кIэ, Налшык уэс къыщесынущ. ЩIы Iэр 
махуэм градуси 9 - 8, жэщым градус 13 
- 11 щыхъунущ.

ЩIышылэм и 14,
тхьэмахуэ

МахуэгъэпсыжьымкIэ ИлъэсыщIэм 
и япэ махуэщ

1921 гъэм Налшык къыщызэIуахащ 
къэрал библиотекэ.

1580 гъэм къалъхуащ адыгэпщ, 
 Урысейм и къэрал лэжьакIуэ, дзэ къу-
лыкъущIэ Черкасский Дмитрий 
 (Къанщауэ).

1890 гъэм къалъхуащ адыгэ тхакIуэ 
ЩакIуэ Талъостэн.

1936 гъэм къалъхуащ экономикэ 
щIэныгъэхэмкIэ доктор, КъБКъУ-м и 
профессор Шэвлокъуэ Валентин.

1941 гъэм къалъхуащ КъБР-м щIыхь 
зиIэ и артист, уэрэджыIакIуэ Уэтэр Ана-
толэ.

1958 гъэм къалъхуащ педагогикэ 
щIэныгъэхэмкIэ доктор, профессор 
Емуз Нинэ.

Дунейм и щытыкIэнур
«pogoda.yandex.ru сайтым зэритым-

кIэ, Налшык уэфIу щыщытынущ. ЩIы-
Iэр махуэм градуси 7 - 5, жэщым граду-
си 10 щыхъунущ.

ЩIышылэм и 15,
блыщхьэ

Урысей Федерацэм СледствиемкIэ 
и комитетыр къыщызэрагъэпэща ма-
хуэщ 

Википедием - ИнтернеткIэ къагъэ-
сэбэп щIэнгъуазэм - лэжьэн щыщIи-
дза махуэщ (2001 гъэм)

1890 гъэм къалъхуащ адыгей усакIуэ, 
композитор, IуэрыIуатэдж Къубэ Шэ-
бан.

1906 гъэм къалъхуащ 115-нэ Къэ-
бэрдей-Балъкъэр шуудзэм и комис-
сару щыта, Лениным и цIэр зезыхьэ, 
Вагъуэ Плъыжь орденхэр зыхуагъэ-

фэща Хьэтыкъуей Iэбубэчыр.
1912 гъэм къалъхуащ къэрал полити-

кэ лэжьакIуэ, КъБАССР-м и Министр-
хэм я Советым и УнафэщIу 1957 - 1969 
гъэхэм щыта Ахъуэхъу Аслъэнбий.

1932 гъэм къалъхуащ пшынауэ Iэзэ, 
Къэбэрдей-Балъкъэрым щIыхь зиIэ и 
артисткэ БырмамытI Гуащэкъарэ.

1936 гъэм къалъхуащ КъШР-м щэн-
хабзэмкIэ щIыхь зиIэ и лэжьакIуэ, тха-
кIуэ, IуэрыIуатэдж, жылагъуэ лэжьакIуэ 
Шэрджэс Алий.

1962 гъэм къалъхуащ дин лэжьакIуэ, 
Кавказ Ищхъэрэм ис муслъымэнхэм          
и зэзыгъэуIу центрым и унафэщIхэм 
ящыщ, дунейпсо ислъам зэщIэхъее-
ныгъэм и президент ПщыхьэщIэ Ша-
фихь.

1965 гъэм къалъхуащ «Адыгэ пса-
лъэ» газетым и корректор, «Голос Чеге-
ма» газетым жэуап зыхь и секретарь 
Щоджэн Иннэ. 

Дунейм и щытыкIэнур
«pogoda.yandex.ru сайтым зэритым-

кIэ, Налшык пшэр техьэ-текIыу щы-
щытынущ. Махуэм хуабэр градус 1 - 4, 
жэщым щIыIэр градуси 4 щыхъунущ.

ИлъэсыщIэм и пэ къихуэу 
Налшык къалэ къыщызэIуа -
ха Къалэн куэд щагъэзащIэ 
щIалэгъуалэ центрым Iуэху 
дахэ щекIуэкIащ. Абы щагъэ-
лъэпIащ «Къэбэрдей-
Балъкъэ рыр зэрыгушхуэ» зэ-
пеуэм щытекIуахэр. 

КъБР-м и ЩIалэгъуалэ зэгу-
хьэныгъэм къызэригъэпэща 
зэ пеуэр Iуэхугъуэ зыбжанэм 
 теухуауэ екIуэкIащ. Ди респуб-
ликэм щыщу зи цIэр фIыкIэ Iуа, 
мыхьэнэшхуэ зиIэ Iуэху зэ-
фIэзыха, проект гъэщIэгъуэн-
хэр гъащIэм хэзыпщэ, хэкум и 
Iулыджыр къызэзыгъэпэщ, 
 лъахэм и пщIэр зыIэт щIалэ-
гъуалэ гуащIафIэхэр зэхуашэ-
сащ. Зэпеуэм хэтыну гупыж 
зыщIа цIыхуи 150-м щыщу 94-р 
къыхахри, IэIэт зэIуха телеграм-
каналым щрагъэкIуэкIащ. Сай-
тым IэIэтыр щекIуэкIыху ихьащ 
цIыху мин 240-м нэс. IэIэткIэ 
къыхахахэм нэмыщI, къэпщы-
такIуэхэм иджыри цIыху зырыз 
къыхахыжащ. 

Зэхуэсыр къыщызэIуихым, 
КъБР-м и Правительствэм и 
Уна фэщI Мусуков Алий жиIащ 
ди щIалэгъуалэм я нэхъыфI-
хэр хэкум и гулъытэ зэры щы-
мыщIэр зэригуапэр. «Нобэ мы 
Iуэху дахэр щекIуэкI центры-
щIэр щIалэгъуалэм Iэмал куэд 
къыхузэIузыхщ. Абы къегъэ-
лъагъуэ къыдэкIуэтей щIэблэм 

КъБР-м узыншагъэр хъумэнымкIэ и министр Къалэбатэ 
Рустам и нэIэ щIэт IэнатIэм блэкIа илъэсым щалэжьахэр 
къыщызэщIикъуэж пресс-конференц иригъэкIуэкIащ 
(«Адыгэ псалъэ» №1). Абы щагъэлъэпIащ илъэсым къри-
убыдэу министерствэм нэхъ жыджэру дэлэжьа журна-
листхэр. 

КЪУЛЫКЪУЩIАПIЭМ щрагъэкIуэкI лэжьыгъэхэр и чэзум 
къэзыгъэлъэгъуэж, IэнатIэм щыпашэхэр газетхэм къытезыдзэ, 
медицинэм щекIуэкI зыужьыныгъэхэр цIыхубэм я пащхьэ 
изылъхьэ хъыбарегъащIэ IэнатIэхэм я лэжьакIуэхэм къа-
лэнышхуэ ягъэзащIэ. 

Апхуэдэу журналистхэмрэ блогерхэмрэ гурыIуэгъуафIэу, 
зэпкърыхауэ щIэджыкIакIуэхэмрэ телевизореплъхэмрэ я 
 пащхьэ иралъхьэ «Узыншагъэр хъумэн», «Демографие» 
лъэпкъ проектхэр республикэм гъэзэщIа зэрыщыхъур, ми-
нистрымрэ абы и нэIэ щIэтхэмрэ ирагъэкIуэкI лэжьыгъэр. 

Я къалэным къызыхуэтыншэу зэрыпэлъэщым, министерст-
вэм и лэжьыгъэр зыхуей хуэзэу къызэрагъэлъагъуэм папщIэ 
Къалэбатэм журналистхэм фIыщIэ яхуищIащ. 

КъБР-м Узыншагъэр хъумэнымкIэ и министерствэм и ЩIыхь 
тхылъыр иратащ «Адыгэ псалъэ» газетым Медицинэмрэ 
 экологиемкIэ и къудамэм и унафэщI ЩхьэщэмыщI Изэрэ 
 «Кабардино-Балкарская правда» газетым и журналист Мечиев 
Iэсхьэдрэ.

А IэнатIэм и ФIыщIэ тхылъкIэ ягъэпэжащ блогер цIэрыIуэ 
Мэзукъэбз Аслъэн, «Бахъсэн» газетым и редактор нэхъыщхьэ 
Балъкъыз Аминэ, «Черекские вести» газетым и редактор-
нэхъыщхьэ Кульбаев Мэхьмуд, «Майские новости» газетым и 
редактор нэхъыщхьэ Герасимовэ Светланэ, «Заман» газетым 
ПолитикэмкIэ и къудамэм и унафэщI Тикаевэ ФатIимэ, 
«Къэбэрдей-Балъкъэр» ГТРК-м хъыбарыщIэхэмкIэ и IэнатIэм 
и корреспондент Кубадиевэ Нуржан, «Къэбэрдей-Балъкъэр» 
ВТК-м хъыбарыщIэхэмкIэ и IэнатIэм и редактор нэхъыщхьэ 
 Хъуэст Алим, «КъБР-инфо» хъыбарегъащIэ агентствэм и 
унафэщI-редактор Уянаевэ ФатIимэ, «Горянка» газетым и 
 редактор Калашниковэ Ольгэ, «Советская молодежь» газетым 
и корреспондент Дэхъушокъуэ Аленэ, КъБР-м и радиом и 
лэжьакIуэ Беслъэней Еленэ, «ИТАР ТАСС»-м и Къэбэрдей- 
Балъкъэр къудамэм и корреспондент Гериевэ Iэсят сымэ. 

НЭЩIЭПЫДЖЭ  Замирэ. 

Урысей гвардием и уп равленэу 
 КъБР-м щыIэм и «Эльбрус» СОБР-м и 
лэ жьа кIуэхэр, «ХъуэпсапIэ хэм я псей» 
урысейпсо акцэм хыхьэу, махуэшхуэм-
кIэ ехъуэхъуащ щIыналъэм щыпсэу 
Исупов Темболэт. 

ЩIЫНАЛЪЭ управленэм  и унафэщI, 
полицэм и полковник Васильев Сергей 
 къалэн ящищIри, хабзэхъу мэхэм Тембо-
лэт тыгъэ хуа щIащ и узыншагъэмкIэ 
 сэ бэп къыхуэхъуну, Илъэ  сыщIэм щIалэ 
цIыкIур зы щIэ хъуэпса шэнт жьей-хъы-
ринэр. 

- Ди мурадыр цIыху хэм гулъытэ 
яхуэщIынырщ, гугъуехь пэщIэтхэм за-
щIэгъэ къуэнырщ. Гуапэщ сабийхэр 
дгъэ гуфIэныр, я ды хьэшх макъ зэхэт-
хыныр, - жи Iащ гупым и уна фэщI Сунш 
Азэмэт. 

БАХЪСЭН  Азэмэт.

къыхалъхьэ Iуэхухэри жэрдэм-
хэри федеральнэ центрымрэ 
щIыналъэ унафэщIхэмрэ зэ-
рыдаIыгъыр. Къэбгъэлъагъуэ-
мэ, къэралым иджыпсту гу-
лъытэ хэха хуещI щIалэгъуалэм 
я зыужьыныгъэм, абыхэм я 
Iуэху хэр гъэкIуэтэным, я гупсы-
сэхэмрэ IуэхущIафэхэмрэ гъа-
щIэм хэпща хъунымкIэ сэбэп 
мэхъу. Уеблэмэ, а псори и чэ-
зум зригъэхъулIэн папщIэ, ди 
республикэм къэрал програм-
мэ хэха иубзыхуащ. Мы щIалэ-
гъуалэ центрри абыхэм язщ, 
федеральнэ мылъкукIэ ду-
хуащ», - жиIащ Мусуковым. 

УнафэщIым къызэрыхигъэ-
щамкIэ, щIалэгъуалэ унэхэр 

иджыпсту къалэхэмрэ район-
хэмрэ щаухуэ. 

Пшыхьым щагъэлъэпIащ 
«ХьэрычэтыщIэ ныбжьыщIэ», 
«Зи IэщIагъэм щынэхъыфI», 
«Зыпэрыт Iуэхум хуэIэижь», 
«ЩIэныгъэлI ныбжьыщIэ», 
«Илъэ сым и волонтёр», «Илъэ-
сым и спортсмен», «КъБР-м и 
ныбжьэгъухэр», «Псалъэ шэ-
рыуэ», «Зэгухьэныгъэхэм щы-
пашэ», «Iуащхьэмахуэ и къуэ» 
зэпеуэхэм пашэ щыхъуахэр. 

Гуапэ тщыхъуащ «Псалъэ 
шэрыуэ» зэхьэзэхуэм усакIуэ, 
тхакIуэ ныбжьыщIэхэу, «Адыгэ 
псалъэ» газетым и лэжьакIуэ-
хэу Гугъуэт Заремэрэ Щома-  
хуэ Залинэрэ зэрыщытекIуар.  
Я лэжьыгъэкIи ябгъэдэлъ зэ-
чийкIи хъыджэбзхэм анэ дэлъ-
хубзэр хъумэным, адыгэбзэм 
зегъэужьыным хуащI хэлъ-
хьэныгъэм и мыхьэнэр инщ. 
ДяпэкIи я къалэмыр жану, я 
 гукъыдэжыр ину я Iуэху ягъэ-
кIуэтэну дохъуэхъу ди лэ-
жьэгъухэм. 

Дэтхэнэ зыми и Iуэху ефIэ-
кIуэну ди гуапэщ. Псом хуэ-
мыдэу Iуэхур къызэзыгъэпэща 
КъБР-м и ЩIалэгъуалэ зэгу-
хьэныгъэмрэ абы дэIэпыкъуа, 
КъБР-м ЩIалэгъуалэм я Iуэху-
хэмкIэ и министерствэмрэ 
фIыщIэ ин яхуэфащэщ рес-
публикэм исхэри нэгъуэщI щIы-
пIэхэм щеджэри къызэ рызэ-
щIагъэуIуам, зэрызэкъуагъэу-
вам, я цIэхэмрэ зэфIэкIхэмрэ 
утыку къызэрырахьам папщIэ. 

Пшыхьыр ягъэдэхащ «Кабар-
динка» къэрал академическэ 
ансамблым и къэфакIуэхэм, 
уэрэджыIакIуэхэм. 

ШЫПШ  Даянэ. 

Суртэхэр  Къарей Элинэ 
трихащ. 

Темболэт и 
хъуэпсапIэр 
Iэрыхьащ

НэхъыфIхэр ягъэпажэ

Къэбэрдей-Балъкъэр Республикэм 
и Парламентым и депутатхэмрэ 
 КъБР-м и Парламентым и Аппара -
тым и лэжьакIуэхэмрэ республикэм и 
хабзэгъэув IэнатIэ нэхъыщхьэм и де-
путат Коротких Ольгэ Алексей и 
 пхъум хуогузавэ абы и анэ Прокопен-
кэ (Косенкэ) Зинаидэ Прокофий и 
 пхъур дунейм зэрехыжам къыхэкIыу.

Махуэшхуэм зыхуагъэхьэзыр

Илъэс 302-рэ ипэкIэ Петр 
Езанэм и унафэкIэ Урысейм 
къыщызэрагъэпэщауэ щы-
тащ иджырей прокуратурэм 
лъабжьэ хуэхъуа IуэхущIа-
пIэр.  Нэхъапэми хуэ дэу, ноби 
абы и къалэн нэ хъыщ хьэр за-
конхэм тетыным, Урысейм и 
Конституцэр, цIы хум и хуи-
тыныгъэхэр зэрагъэзащIэм 
кIэлъыплъынырщ.

ПРОКУРАТУРЭМ къыпэщыт 
къалэнхэр нэсу гъэзэщIэным 
телэжьа, пщIэрэ щIыхьрэ зиIэу 
псэуа къэрал къулыкъущIэхэм 
ящыщщ республикэм и проку-
рору щыта Чэт Юрий Махъсидэ 
и къуэр. Ар КъБР-м и Аруан 
щIыналъэм хыхьэ Шытхьэлэ 
къуажэм 1951 гъэм щIышылэм 
и 27-м къыщалъхуащ. 

1974 гъэм Курский Д. И. и цIэр 
зэрихьэу Саратов къалэм дэт 
институтыр, 1987-м - Ростов дэт 
щIыналъэзэхуаку парт школыр, 
къыкIэлъыкIуэу 1989 гъэм Къэ-
бэрдей-Балъкъэр мэкъумэш 
институтыр къиухащ.

Чэт Юрий 1974 гъэм Налшык 
къалэм и прокуратурэм и сле-
дователу лэжьэн щIидзащ. 1975 
- 1991 гъэхэм КПСС-м и Аруан 
щIыналъэ комитетым инструк-
тору къыщыщIидзэри, къызэ-
гъэпэщыныгъэ лэжьыгъэхэм-
кIэ къудамэм и унафэщIу, се-
кретару, етIуанэ секретару лэ-
жьащ. 1992 къыщыщIэдзауэ 
1997 гъэ пщIондэ Чэт Юрий 
 къулыкъу лъагэхэм пэрытащ. 
КъБР-м хабзэм ехьэлIа полити-
кэмкIэ и къэрал чэнджэщэгъуу, 
республикэм и ХэхакIуэ ко-
миссэм и унафэщIу, Къэбэр-
дей-Балъкъэрым Шынагъуэн-
шагъэмкIэ и советым и секре-
тару щытащ. 

Балъкъэрхэр Урысейм зэрыгухьэрэ  
2027 гъэм илъэс 200 зэрырикъур Нал-
шык зэрыщагъэ лъэ пIэнум зыхуагъэ-
хьэзыр. 

НАЛШЫК къалэм Лениным и цIэр 
зезыхьэ проспектымрэ Лъостэным и 
цIэр зезыхьэ уэрамымрэ я зэхэкIыпIэм 
деж 2027 гъэм щIышылэм фэеплъ ща-
гъэувынущ, Урысей къэралыгъуэм 
 балъкъэрхэр зэрыгухьэрэ илъэс 200 
зэрырикъум и щIыхькIэ. ЩIышылэм и 
11-м а фэеплъыр щагъэувыну яубзыхуа 
щIыпIэм деж абы теухуа хъыбарегъа-
щIэ мывэр щагъэтIылъащ. 2027 гъэм а 
Iуэхум епха зэхыхьэхэр ирагъэкIуэкIы-
нущ.

Налшык къалэ администрацэм и 
унафэщI Ахъуэхъу Теймураз жиIащ 
Iуэху гуапэм теухуа махуэшхуэр зэра-
гъэлъэпIэнумрэ фэеплъыр абдеж 
зэрыщагъэувынумрэ теухуауэ зэфIа-
гъэкIыну Iуэхухэм КъБР-м и Прави-
тельствэм и лэжьакIуэхэм къыдэкIуэу, 
жы лагъуэм щыщхэр, тхыдэджхэр, 
 нэ гъуэщI IэщIагъэлIхэр къызэрыхашар. 

- Тхыдэ, хабзэ, къызэгъэпэщыныгъэ 
Iуэхухэр къызэщIэзыубыдэ упщIэ зыб-
жанэм щыхэплъа зэхыхьэшхуэ ира-

1993 гъэм Къэбэрдей-Балъ-
къэрым щызэбрагъэкIыжат со-
вет властым и органхэр. Рес-
публикэм дежкIэ тыншу щы-
мыта а зэманым властым и 
щIыналъэ органыщIэхэм я хэ-
хыныгъэхэр къызэгъэпэ щы-
ным, мыхьэнэшхуэ зиIэ а Iуэхур 
пхыгъэкIыным хущIэкъуахэм 
ящыщщ Чэтыр. Абы щыгъуэ 
яхузэфIэкIащ КъБР-м и Парла-
ментымрэ Къэрал Думэм и 
хэхыныгъэхэмрэ зы щIыныр 
икIи ахэр тэмэму екIуэкIащ. А 
гъэм дыгъэгъазэм и 12-м ар 
яхэту къызэрагъэпэщащ Кон-
ституцэм и проектыщIэм и ре-
ферендум. ЩытыкIэр гугъу 
ищIырт хэхыныгъэхэм ехьэлIа 
законхэр зэрымылэжьэжым, 
тегъэщIапIэ гуэри зэрыщы-
мыIэм. А зэманым мыхьэ-
нэшхуэ зиIэ Iуэхухэр республи-
кэм щы зэфIахащ. Абыхэми 
хэлъхьэныгъэшхуэ хуищIащ 
Чэт Юрий.

1998 гъэм Чэт Юрий Ма хъ-
сидэ и къуэм дзыхь хуащIащ 
КъБР-м и прокурор къулыкъур. 
Ар сыт и лъэныкъуэкIи да-
гъуэншэу зэрырихьэкIым па-
пщIэ Урысей Федерацэм и Пре-
зидентым и УказкIэ абы къы-
фIащащ юстицэм и къэрал 
чэнджэщэгъум и 2-нэ класс 
зиIэ дамыгъэр. А къулыкъум 
щыпэрыта зэманым абы къи-

гъэлъэгъуащ хабзэм теухуа 
щIэныгъэ куу зэрыбгъэдэлъыр, 
и IэщIагъэм фIыуэ зэрыхи-
щIыкIыр, юридичскэ Iэмалхэр 
Iэзэу къызэригъэсэбэпыфыр, 
дэтхэнэ Iуэхуми еплъыкIэ тэ-
мэм зэрыхуиIэр. 

2007 гъэм и накъыгъэм къы-
щыщIэдзауэ псэуху Чэт Юрий 
рес публикэм и Конституцэ су-
дым и унафэщIым и къуэдзэ 
къулыкъум пэрытащ. Сыт хуэдэ 
зэныкъуэкъури Конституцэм 

къи гъэув мардэхэм тету рес-
публикэм щызэфIэхыным,   ха-
бзэхэр щыпхыгъэкIыным езым 
 бгъэ дэлъ щIэныгъэмрэ Iэза-
гъэмрэ егугъуу къыхуигъэсэбэ-
пащ.

Чэт Юрий зыпэрыта сыт хуэдэ 
IэнатIэми къыщигъэлъэгъуащ 
и IэщIагъэм зэрыхуэIэзэм къы-
дэкIуэу, цIыхугъэшхуи зэры-
хэлъыр. Ар ящIыгъуу ягъэ-
хьэзырри къащтащ къэралми 
щIыналъэми я хабзэхэм лъаб-
жьэ яхуэхъуа дэфтэрхэр. Ар 
жыджэру яхэтащ 1992 гъэм гъа-
тхэпэм и 31-м къащта Федера-
тивнэ зэгурыIуэныгъэр зыгъэ-
хьэзыра гупым, Урысейм и 
 Конституцэм и проектыр зэ-
хэлъхьэным, Къэбэрдей-Ба-
лъкъэрым хэхыныгъэхэм яте-
ухуа и хабзэхэр убзыхуным, 
Къэбэрдей-Балъкъэр Рес-
публикэм и Конституцэу 1997 
гъэм къащтар зэхэгъэувэ-
нымрэ иужькIэ абы зэхъуэ-
кIыныгъэхэр хэлъ хьэ жынымрэ 
хуэунэтIауэ екIуэкIа лэжьы-
гъэхэм.

Къыхэдгъэщынщи, Чэт Юрий 
къэхутэныгъэ лэжьыгъэхэр 
егъэ кIуэкIыным сыт щыгъуи 
хуэпабгъэрт, хуэнэхъуеиншэт, 
аращ лъабжьэ хуэхъуари ар 
щIэныгъэм зэрыхыхьам. 2006 
гъэм абы и доктор диссертацэр 
пхигъэкIащ икIи юридическэ 

щIэныгъэхэмкIэ доктор цIэр 
къыфIащащ. 2008 гъэм ще-
гъэжьауэ Юрий Махъсидэ и 
 къуэр Бэрбэч Хь. М. и цIэр зе-
зыхьэ Къэбэрдей-Балъкъэр 
къэ рал университетым щIэны-
гъэ-егъэ джэныгъэ IэнатIэм 
щыпэрытащ, КъБР-м и Конс-
титу цэ судым зэрыщылажьэм 
хуэ  дэурэ. КъБКъУ-м и юриди-
ческэ факультетым уголовнэ 
правэмрэ криминологиемкIэ и 
кафедрэм и профессору щыт-
кIэрэ, юридическэ унэтIыныгъэ 
зиIэ тхыгъэхэм елэжьащ. ЩIэ-
ныгъэ лэжьыгъэу, моногра-
фиеу 50-м щIигъу и Iэдакъэ 
къы щIэкIащ. Ар и лэжьэгъухэм 
гъащIэ и пIалъэкIэ ядэгуэшащ, 
бгъэдэлъ щIэныгъэ куур юрист 
хъуну щIалэгъуалэм ябгъэди-
лъхьащ.

Юрий Махъсидэ и къуэм и 
лэжьыгъэфIым папщIэ къэрал 
гулъытэ игъуэтащ. Абы Урысей 
Федерацэм и Президентым и 
ФIыщIэ тхылъ къратащ, «Къэ-
бэрдей-Балъкъэр Республикэм 
и пащхьэм щиIэ фIыщIэхэм па-
пщIэ» орденыр, Къэбэрдей- 
Балъкъэр Республикэм и 
ЩIыхь тхылъыр, «Хабзэм зэры-
хуэпэжым папщIэ» дамыгъэм и 
III нагъыщэр къыхуагъэфэ-
щащ, «Къэбэрдей-Балъкъэр 
Рес публикэм щIыхь зиIэ и 
юрист» цIэ лъапIэр къыфIа-
щащ.

Зи цIэр республикэм и 
тхыдэм фIыкIэ хыхьахэм 
ящыщщ Чэт Юрий. Абы и гъа-
щIэ гъуэгуанэр пщIэрэ щIыхьрэ 
иIэу къикIуащ, хабзэм и хъума-
кIуэхэм къахуэщхьэпэн, щап-
хъэ яхуэхъун лъэужьыфI къи-
гъэнащ. 

УЭРДОКЪУЭ Женя.

гъэкIуэкIащ. КъБР-м и Правительст-
вэмрэ Налшык къалэ администрацэм-
рэ я лэжьакIуэ гупхэр жылагъуэм ечэн-
джэща нэужь, унафэ къащтащ 2027 
гъэм а щIыпIэм деж фэеплъыр щагъэу-
выну. ЩIыпIэ администрацэм фэе-
плъым и проектыр игъэхьэзырынущ 
икIи ар къащта нэужь, абдеж щыдгъэу-
вынущ. Быдэу си фIэщ мэхъу а фэе-
плъым Къэбэрдей-Балъкъэрым щып-
сэу лъэпкъхэм я зэкъуэтыныгъэр нэхъ-
ри игъэбыдэну, - жиIащ Ахъуэхъу Тейму-
раз. 

Тхыдэ щIэныгъэхэмкIэ доктор, про-
фессор, КъБР-м ис цIыхухэм я хуитыны-
гъэр хъумэнымкIэ уполномоченнэ Зу-
макулов Борис и псалъэм къыхигъэ-
щащ зэхыхьэм зэхуишэсахэр Къэ-
бэрдей- Балъкъэрым и тхыдэм щыщ 
хъуну зы Iуэху зэрыхэтар.

- ГуфIэгъуэ зэхыхьэр куэдрэ дигу къэд-
гъэкIыжынущ, тхыдэм къытедгъэзэ-
журэ, балъкъэрхэр зи жьауэ дыщIэту 

дыпсэу Урысейм зэпымыууэ фIыщIэ 
хуэтщIу. Адыгэхэмрэ балъкъэрхэмрэ 
ды зэ гъунэгъуу, ди гъащIэр зэпыщIауэ 
ды къокIуэкI, ди гуфIэгъуи, гузэвэгъуи, 
шхыныгъуи зэдэдгуэшу, - жиIащ Зума-
кулов Борис. 

Урыс тхыдэмрэ щэнхабзэмкIэ «Вече» 
жылагъуэ зэгухьэныгъэм и унафэщI 
Литвинов Роман жиIащ къэралым гу-
гъуехьхэр къызэринэкIыным сыт щы-
гъуи балъкъэр лъэпкъыр жыджэру 
зэры хэтар, егъэджэныгъэмрэ щэнхаб-
зэмрэ ехъулIэныгъэфIхэр зэрыщиIэр, 
къэралым и экономикэм и зыужьыны-
гъэм хэлъхьэныгъэфI зэрыхуищIыр. 
Литвиновым щIигъужащ зэхыхьэ гуапэр 
щIэб лэм я гъэсэныгъэм щхьэпэну, Хэ-
кум  хуаIэ лъагъуныгъэр, республикэм, 
 къэ ралым щыпсэу лъэпкъхэм я зэныб-
жьэгъугъэр игъэбыдэну зэрыщыгу-
гъыр. 

Зэхыхьэм хэтхэр ирагъэблэгъащ Нал-
шык и Музыкэ театрым балъкъэрхэр 

Урысейм зэрыгухьэрэ илъэси 197-рэ 
зэрырикъум теухуауэ къыщызэрагъэпэ-
ща махуэшхуэ концертым. 

Музыкэ театрым и пэIущIэ пэшым ща-
гъэуват балъкъэрхэм я сурэтыщIхэмрэ 
цIыху IэпщIэлъапщIэхэмрэ я Iэдакъэ-
щIэкIхэм щыщ. Мыбы щагъэлъэгъуащ 
балъкъэр цIыхухъу, цIыхубз лъэпкъ фа-
щэхэр, «Балкария в лицах» зыфIаща 
сурэтхэр.

Пшыхьыр ягъэдэхащ симфоние ор-
кестрым, Музыкэ театрым и хорым, рес-
публикэм и уэрэджыIакIуэ, къэфакIуэ 
нэхъыфIхэм. 

Концертым къекIуэлIахэр экранымкIэ 
ирагъэплъащ Урысейм балъкъэрхэр 
зэрыгухьэрэ илъэс 200 зэрырикъум и 
щIыхькIэ 2027 гъэм фэеплъ щагъэувы-
ну, зыгъэпсэхупIэ парк щаухуэну, музей 
къыщызэIуахыну яубзыхуа щIыпIэм деж 
хъыбарегъащIэ мывэ зэрыщагъэтIы-
лъам.

ТЕКIУЖЬ Заретэ.

ЩIышылэм  и  12-р  Урысей Федерацэм
и  Прокуратурэм  и  лэжьакIуэм  и  махуэщ

Хабзэм и плъыр



Ди тхыгъэм фIэщыгъэ хуэтщIа пса-
лъэхэм хуэдэ зыхужаIэхэр зигури зи 
псэри зэIуха, зи зэхэщIыкIыр лъагэрэ 
гулъытэ ини зыбгъэдэлъхэращ. Гъа-
щIэр, цIыхур фIыуэ зылъагъуфхэращ 
дэтхэнэми и пIэ иувэрэ, гуфIэгъуэ 
иIэмэ, дэзыIэтыфыр, гуауэ къытепсы-
хамэ, дэзыгуэшу псынщIэ щызы-
щIыр. «Ныбжьэгъу пэж, цIыху псэ 
 къабзэ-гу къабзэ», – аращ апхуэдэм 
узэреджэнур. А хьэл-щэнхэр хуо-
кIуэпс ди лэжьэгъу, чэнджэщэгъу Уэр-
докъуэ Женя. Нобэ абы худогъэлъа-
пIэ къыщалъхуа и махуэщIыр. 

И УНЭЦIЭМ ещхьщ Женя и теплъэри, 
и Iуэху зехьэкIэри. Ар цIыху уардэщ, 
бзылъхугъэ гуакIуэщ, и IэбэкIэращи, 
«зэIусэм псэ къыпегъакIэ», жыхуаIэм 
хуэдэщ. Зыхэтым фIыкIэ къахэщу есащ 
Женя икIи а хьэлыр абы къыдалъхуауэ 
жыпIэ хъунущ. Апхуэдэущ зэрыпсэуар 
абы щапхъэ хуэхъуа и адэ-анэу Уэрдо-
къуэ Мырзэкъанрэ СэIимэтрэ. Зэры-
бынитхум я нэхъыжь Женящ адэ-анэм 
нэхъыбэрэ щIэгъэкъуэн яхуэхъуари, 
 нэхъыщIэхэм щапхъэу яIари. Школми 
щыапхуэдэт. Ар Iуэху дахэхэм, школ 
зэхыхьэ хьэлэмэтхэм я жэрдэм щIа-
кIуэт, къызэгъэпэщакIуэт. Жы ла гъуэ 
лэ жьыгъэм щыпэрыт Уэрдокъуэр 
еджэнми хуэIэижьт. НыбжьыщIэм зэ-
хуэдэу къехъулIэрт есэпри тхыдэри, бзэ-
хэри литературэхэри, химиери физи-
кэри, ауэ псом хуэмыдэу абы и псэр 
 дихьэхырт анэдэлъхубзэмрэ лъэпкъ 
 литературэмрэ. 

Женя ящыщт адыгэбзэм и дахагъыр, 
IэфIагъыр, зэфIэкIыр псэкIэ зыхэзы -
щIэ еджакIуэ цIыкIухэм. А гурыщIэр абы 
ихъумащ адэкIэ къыхупища илъэсхэ -
ми. Аращ ар зэман куэд лъандэрэ зы-
пэрыт IэнатIэм хуэзышари.

ЕхъулIэныгъэ иIэу курыт школыр 
 къиуха нэужь, Уэрдокъуэр лэжьапIэ 
уващ «Адыгэ псалъэ» (абы щыгъуэ «Ле-
нин гъуэгу») газетым и редакцэм. Ма-
шинисткэ къалэнхэр зезыхьэ бзылъху-

Зи цIыхугъэр лъагэ

ГъащIэр  фIыуэ  зылъагъу  бзылъхугъэ  гуапэ

гъэ цIыкIум и жанагъымрэ хэлъ жэуап-
лыныгъэмрэ гу лъатэри, мыгувэу ар 
 секретарь-Iуэхузехьэу ягъэувауэ щы-
тащ. Абы и лэжьэкIэр екIут, и Iуэху бгъэ-
дыхьэкIэр дахэт. Хэлъ хьэл-щэным, нэ-
мысым папщIэ пщIэ къыхуа щIырт нэ-
хъыжьхэми нэхъыщIэхэми. Женя и 
унафэщIу, анэдэлъхубзэкIэ республи-
кэм къыщыдэкI газет закъуэм а зэма-
ным и редактор нэхъыщхьэу щыта Мэ-
зыхьэ Борис зэрыжиIэжу щытамкIэ, 
Уэр докъуэм къалэн щыпщIа Iуэхум 
 укIэ лъымыIэбэжми хъуну, екIуу икIи и 
чэзум зэфIихырт. 

И лэжьыгъэм хуэIэижь хъуами, Уэр-
докъуэр зыхуэарэзыжтэкъым бгъэ -
дэлъ щIэныгъэмкIи, мурад ищIащ абы 
адэкIи хигъэхъуэну. Ар и гуращэу Же- 
ня лъэпощхьэпоуншэу щIэтIысхьащ 
 КъБКъУ-м и тхыдэ-филологие факуль-
тетым и адыгэбзэ къудамэм икIи, 

зэрылажьэм хуэдэурэ, ехъулIэныгъэкIэ 
къиухащ. Армырами тхэным дихьэ хыу, 
ар зэи IэщIыб зымыщIа бзылъхугъэр 
иджы редакцэм и къудамэхэм ящыщ 
зым корреспонденту ягъэкIуащ. Абдеж-
ми зэфIэкIыу иIэр нэсу къыщигъэлъэ-
гъуащ Уэрдокъуэм. Абы и къалэмыпэм 
къыщIэкI тхыгъэхэр куп щIа фIэт, гъа-
щIэм и лъэныкъуэ зэхуэ мы дэхэр къы-
зэщIаубыдэрт, политикэм, щэнхабзэм, 
егъэджэныгъэм, щIэныгъэм хэлъ Iуэху 
къиинхэм ятеухуат.

Редакцэм щекIуэкI лэжьыгъэм 
къыдэкIуэу, Женя щIэх-щIэхыурэ хэтт 
адыгэ газетищым («Адыгэ псалъэ», 
«Черкес хэку», «Адыгэ макъ») я ре-
дакцэхэм чэзууэрэ Къэбэрдей-Балъ-
къэрым, Къэрэшей-Шэрджэсым, Ады-
гейм щрагъэкIуэкI зэхуэсхэм. Апхуэдэ 
зэIущIэхэм деж газетхэр зэдэгуашэрт я 
Iуэху зехьэкIэ пэрытхэмкIэ, зэфIаха 
лэжьыгъэхэм, адэкIэ къапэщылъ къа-
лэнхэм, яIэ мурадхэм шэщIауэ щы теп-
сэлъыхьырт. Ахэр сэбэпышхуэ къыхуэ-
хъурт, къаруущIэ къыхалъхьэрт зи лэ-
жьыгъэр езыгъэфIакIуэ зэпыт Уэрдо-
къуэми. 

Зи лэжьыгъэр газетым пыщIа IэщIа-
гъэлIхэм ящIэ абы и жанрхэм ящыщу 
«хъыбарыщIэр» тэрэзу птхыныр нэхъ 
Iуэху гугъухэм зэращыщыр. Апхуэдэуи 
га зетыр хьэлэмэт зыщI Iуэхугъуэхэм 
ящыщщ хъыбарыщIэхэр. Сатыр 20 - 
 30-м екIуу ибгъэзэгъэфын хуейщ 
 къэхъукъащIэр, ари нэсу, щызу, къы-
зыхэкIари къыкIэлъыкIуэнкIэ хъуну 
Iуэхугъуэхэри газетеджэхэм ягурыбгъа-
Iуэу. А къалэным сэкъатыншэу пэ лъэ-
щыф лэжьакIуэщ Уэрдокъуэр. Аращ 
абы дзыхь къыщIыхуащIауэ щытар 
 хъыбарыщIэхэмрэ спортымкIэ газетым 
и къудамэр. 

Иджыпсту Женя «Адыгэ псалъэ» 
 газетым хабзэхъумэ IуэхущIапIэхэм 
 ядэ лэ жьэнымкIэ и къудамэм и уна -               
фэщIщ. Ар жыджэру япыщIащ МВД-м 
КъБР-м щиIэ IуэхущIапIэхэм, прокура-
турэм, адвокатурэм, судыщIэхэм. Зэ-

рыгурыIуэгъуэщи, апхуэдэ IэнатIэхэм 
уа дэлэжьэныр жэуаплыныгъэ ин зы-
пылъ Iуэхущ. Ар ныкъусаныгъэншэу зэ-
фIех ди лэжьэгъум. Абы и щыхьэтщ а 
IуэхущIапIэхэм я унафэщIхэм я Iэ 
щIэлъу Уэрдокъуэм мызэ-мытIэу къы-
хуа гъэфэща щIыхь, щытхъу тхылъхэр, 
саугъэт лъапIэхэр. 

Уэрдокъуэм пщIэ щиIэщ зыхэт гупми. 
Аращ ар лэжьакIуэбэм я уэчылу къа-
лъытэ профсоюзым редакцэм щиIэ 
 зэгухьэныгъэм и пашэу илъэс куэдкIэ 
щIыщытари. ЗэгурыIуэрэ зэдэIуэжрэ, 
пщIэрэ нэмысрэ зэрылъ унагъуэшхуэу 
щыт «Адыгэ псалъэ» газетым лэжьы-
гъэм къыдэкIуэу гъащIэм пыщIа Iуэху-
гъуэ, къэхъукъащIэ (гуфIэгъуэ е гузэ-
вэгъуэ) куэд къохъуэ. Ахэр екIуу зэфIэ -
ха зэрыхъуным яужь итхэм ящыщщ 
 Женя. Абы и псэри, и къарури зыпэры -
хьэ дэтхэнэ лэжьыгъэми нэсу ириту 
 къокIуэкI. Редакцэм къыщы дэ ла жьэхэр 
щыхьэт тохъуэ а псалъэхэм икIи жаIэ 
Женя хуэдэу псэ зэIуха зиIэ цIыху гупым 
хэтыну куэд зэриуасэр. ЩытыкIэ гугъу 
уихуауэ укъищIэмэ, Уэрдокъуэр сыт 
 щыгъуи хьэзырщ и дамэпкъ къыпщIи-
гъэкъуэну, «хьэуэ», «сиIэкъым», «сщIэр-
къым» псалъэхэри абы къищигъэ сэ-
бэпыр зэзэмызэххэщ. Дэ Iэпыкъуэгъу, 
сэбэп къыпхуэхъуну сыт щыгъуи хьэзыр 
а бзылъхугъэр фIыуэ долъагъу, пщIэ-
шхуи худощI. 

ИлъэсыщIэр жьымкIэ жылагъуэм 
 щагъэлъапIэ махуэм, щIышылэм и 
 13-м, тохуэ ди ныбжьэгъуфI, «Адыгэ 
псалъэм» и лэжьакIуэ нэхъыжьхэм 
ящыщ Уэрдокъуэ Женя къыщалъхуа 
махуэр. ЛэжьакIуэ IэкIуэлъакIуэм, цIыху 
пэжым, бзылъхугъэ екIум дохъуэхъу 
 гъащIэ кIыхь, насыпрэ гуфIэгъуэкIэ 
гъэнщIа иIэну. И анэкъилъхухэр, абыхэм 
я унагъуэхэм исхэр къыкъуэту, фIыуэ 
къэзылъагъу, пщIэ къыхуэзыщI цIыху-
хэм я гулъытэ хуэмыныкъуэу куэдрэ 
псэуну дохъуэхъу ди Женя. 

ЖЫЛАСЭ  Маритэ. 

Илъэс 40-м нэсащ Уэрдокъуэ Женя зэ-
рысцIыхурэ. 1986 гъэм абырэ сэрэ зэгъусэу 
дыщIэтIысхьауэ щытащ Къэбэрдей-Балъ -
къэр къэрал университетым. Бзылъхугъэ 
 гуакIуэм и зыIыгъыкIэмрэ цIыху хэтыкIэмрэ 
димыхьэха, ар зыфIэмытелъыджэ къытхэту 
къыщIэкIынтэкъым адыгэбзэмрэ литера-
турэмрэ хуеджэну а илъэсым КъБКъУ-м щIэ-
тIысхьа гупым. 

ДИ егъэджакIуэхэми гу лъатащ пщащэ зэ-
пIэзэрытым хэлъ хьэл-щэн дахэм, жыджэра-
гъым. Абыхэм я жэрдэмкIэ, япэ курсым ще-
гъэжьауэ, Уэрдокъуэр гупым ди нэхъыжьу хэтх-

Уэрдокъуэ Женярэ сэрэ илъэс куэд лъандэрэ дызэдо-
лажьэ, дызэныбжьэгъуфIуи дыкъызэдогъуэгурыкIуэ, зы 
махуи гукъанэ зэхуэдмыщIауэ. А бзылъхугъэм и журналист 
лэжьыгъэм нэхъапэкIи нэгъуэщIхэр тетхыхьащ, зыхуэдэми 
газетеджэхэр фIыуэ щыгъуазэщ. Ар къыщалъхуа махуэм сэ 
нэхъ зытезгъэщIэну сызыхуейр и цIыхугъэрщ. 

ЖЕНЯ зи псалъэм сыт щыгъуи трагъуэтэж, дэтхэнэми 
хузэфIэкIымкIэ (языныкъуэхэм я деж езым хузэфIэмыкIым-
кIи), зыгуэрурэ зэхуигъэхъуурэ дэIэпыкъуну хьэзыр цIыхущ. 
АбыкIи «Адыгэ псалъэм» и мызакъуэу, нэгъуэщI редакцэхэми 
щы цIэрыIуэщ. Сэ ар си нэгу щIэкIащ зэгъусэу зы пэш ды щы-
щIэса илъэсхэм. ЖыпIэну ирикъунщ нэхъапэм зэрыбкIэ, иджы 
компьютеркIэ къищыпурэ тхакIуэхэм, усакIуэхэм, еджагъэш-
хуэхэм, нэгъуэщIхэм я Iэрытххэу абы тридзахэм я бжыгъэр куэд 
дыдэ зэрыхъур. Ари нэхъыбэм пщIэншэу!

Нэхъыбэу къыхэзгъэщыну сызыхуейр Уэрдокъуэр редакцэм  
и гъащIэм и курыкупсэм куууэ хэту илъэс куэд зэрырихьэ - 
кIарщ, еш имыIэу. Ноби жыджэру хэтщ гупым и гъащIэм, сыт 
хуэдэ Iуэхуми и зэфIэкI хилъхьэу. Уеблэмэ ар зытещIыхьари 
профкомым и унафэщIу илъэс куэдкIэ зэрыщытам и закъуэ-
къым - цIыхухэм я Iуэху дэгъэкIыныр, сэбэп яхуэхъуныр абы 
хэлъ хьэлыфIхэм ящыщ зыуэ зэрыщытырщ мыбдеж нэ-
хъыщхьэр. Ар Уэрдокъуэм къыдалъхуащ, дауи. Сэ ар иджыри 
согъэунэху: си мызакъуэу, си унагъуэм исхэми Женя и телефон 
номерыр яIыгъщ: зыгуэркIэ сэ сыкъамыгъуэтмэ, абы зыхуа-
гъазэу.

Зи махуэр мы зэманым дгъэлъапIэ Уэрдокъуэ Женя и теп-
лъэри, фэ зэрыфлъагъущи, уардэщ. АдэкIи апхуэдэу гуакIуэу, 
и пщIэм хэхъуэу, IуэхущIафэ дахэхэр иIэу къытхэтыну ди гуа-
пэщ.

ШАЛ  Мухьэмэд.

Iэсагъэмрэ
гумащIагъэмрэ

ри, къэдухыху а къалэныр нэсу ирихьэкIащ. Ар 
щыгъуазэт дэтхэнэ зыми и Iуэху зыIутым. 
ЗыщIезыгъэххэм щеущиекIэ, и псалъэхэм 
 ткIыбжьагъ тIэкIу хилъхьэн хуей хъуми, джэд-
къуртыр джэджьейм зэрыхуэсакъым хуэдэу, 
сытым щыгъуи Iэсагъэр тригъакIуэрт. Уэрдо-
къуэр апхуэдэу къызэрытхущытар къызыхуэмы-
щхьэпа къытхэтакъым зэдеджа гупым. 

Иджы, мис, илъэс куэд дэкIауэ, Женярэ сэрэ 
зы лэжьапIэ дыщызэрихьэлIэжащи, абы и хьэ-
лым зыкIи зихъуэжауэ гу лъыстэркъым. Япэми 
хуэдэу, ар псоми сэбэп зэрахуэхъуным хущIокъу. 
Мы зы Iуэхугъуэри къыхэзгъэщынут. Уэрдокъуэр           
езым и дуней иIэжщ. Дуней «къулей». Абы щы-
тепщэр гуапагъэмрэ гумащIагъэмрэщ. Псэу-
щхьэхэр, щIыуэпсыр фIыуэ елъагъу, цIыхухэми 
гуапэу яхущытщ. Шэч хэмылъуи, бзылъхугъэр 
зыхэпсэукIыфынур апхуэдэ дунейщ. 

Женя и ныбжьыр илъэс бжыгъэ дахэ ири-
къуащи, езыр узыншэрэ цIыхухэми фIыуэ къа-
лъагъуу дунейм куэдрэ тетыну Тхьэм жиIэ!

КЪУМАХУЭ  Аслъэн.

ДифI  догъэлъапIэ

Къэрал мыхьэнэ зиIэ илъэсыщIэ пшыхь

Республикэм щыпсэухэм ящыщу физкультурэмрэ спортым -
рэ зыхуэзыгъасэхэм я бжыгъэр 2023 гъэм процент 54-рэ хъуащ. 
Апхуэдэу къитащ Къэбэрдей-Балъкъэрым СпортымкIэ и ми-
нистерствэм и пресс-IуэхущIапIэм.

ИЛЪЭС блэкIам Къэбэрдей-Балъкъэрым и спортсмен 400-м 
щIигъум медаль зэхуэмыдэхэр къыщахьащ ахэр зыхэта дунейпсо, 
урысейпсо зэхьэзэхуэу 140-м. 

НобэкIэ къэбгъэлъагъуэмэ, республикэм и спорт еджапIэу 47-м, 
КъБР-м и командэ къыхэхам хэтхэр щагъэхьэзырым, апхуэдэуи 
«Спартак-Налшык» футбол клубым спорт лIэужьыгъуэ 38-м щы-
хуагъасэ цIыху мин 27-рэ. Абы къыдэкIуэу, зи узыншагъэм сэ къат 
иIэ сабийхэм папщIэ КъБР-м СпортымкIэ и министерствэм еп хауэ 
еджапIищ мэлажьэ: зи нэхэм фIыуэ ямылъагъухэм, зи тхьэкIумэ-
хэм зэхамыххэм, IэпкълъэпкъкIэ дагъуэ зиIэхэм папщIэ щыIэ спорт 
лIэужьыгъуэхэм хуагъасэу. 

НАУРЫЗЫКЪУЭ Ислъам.

ИлъэсыщIэ таурыхъхэм ещхь 
зы пшыхь дахэ дыгъэгъазэм и 
кIэм щекIуэкIащ Москва и Гос-
тинэ дворым. Жылагъуэ, къэ-
рал лэжьакIуэ, псапащIэ, «Хэ-
кум и пащхьэ щиIэ фIыщIэм 
 папщIэ» орденым и II, III нагъы-
щэхэр зыхуагъэфэща, Адыгэ 
Республикэм и президенту щы-
та Щэумэн Хьэзрэт Мэжид и 
 къуэм къызэригъэпэщри, Ду-
нейпсо кремль псапащIэ кадет 
балыр таурыхъым хуэдэу ира-
гъэкIуэкIащ. 2016 гъэ лъандэрэ 
а пшыхьым текIуадэ псори и 
мылъкум къыхихыу къызэре-
гъэпэщ Щэумэным. Мызыгъуэ-
гум абы хэтащ къэралипщIым 
къикIа ныбжьыщIэ мин 1,5-рэ. 

- ГЪАЩIЭМ щынэхъыщхьэ ды-
дэр гуапагъэращ. ЦIыхухэм гу 
къабзэкIэ фабгъэдэт, пщIэ 
яхуэфщI, - жиIащ Щэумэным 
пшыхьыр къыщызэIуихым. - 
Ныбжьэгъугъэр псом япэ ив-
гъэщ. Абы лъабжьэ хуэхъур 
лъэпкъ зэгурыIуэныгъэрщ, на-
сып щIэкъу нырщ, мамырыгъэ 
къызэгъэ пэ щынырщ, зэIу зэ пэ-
щыныгъэм хуэ пэбгъэнырщ. Си 
гугъэщ а псори япэ ивгъэщу 
фыпсэуну. Нобэрей пшыхьым 
гъунапкъэ иIэкъым, гъащIэм и 
бжэ псори фхузэIухащи, фызэ-
рыцIыхуну, зэ къуэтыныгъэм и 
IэфIыр зы хэф щIэну, зы бын-
унагъуэшхуэм хуэдэу фызэхэты-
ну сыхуейщ. Урысей къэралы-
гъуэм и зыу жьыныгъэр дяпэкIэ 
зэлъытауэ щытынур, иджыри 
къэс зригъэхъулIахэр зыгъэбэ-
гъуэфынур фэ ращ. Фэращ Уры-
сейм лъапIэныгъэ нэхъыщхьэ 
дыдэу иIэр.

Урысейм и щIыналъэ 84-м 
 къикIа щIалэхэмрэ пщащэхэмрэ 
зыщыщ хэгъэгухэмрэ щеджэ 

еджапIэхэмрэ жаIэурэ зэры цIы-
хуащ. Ахэр кадет IуэхущIапIэ, су-
воровскэ, нахимовскэ учили-
щэхэм, кадет класс зыхэт курыт 
еджапIэхэм, хэкупсэ, дзэ-спорт 
щIалэгъуалэ клубхэм, сабий со-
циальнэ IуэхущIапIэхэм, къызэ-
рыгуэкI курыт школ 427-м щIэс 
ныбжьыщIэхэрт. 

Адрейхэр къикIат Белорусси-
ем, Боливием, Замбием, Ка-
тарым, Къыргъызым, Хьэрып 
Эмират Зэгуэтхэм, Сирием, 
Сьерра-Леоне, Узбекистаным, 
Шри-Ланкэ. ПщIэ хуащIу балым 

кърагъэблэгъат дзэ Iуэху хэхам 
хэтхэр, Урысеймрэ Совет Со-
юзымрэ я ЛIыхъужьхэр, ди ныб-
жьэгъу къэралхэм я лIыкIуэхэр. 
ХьэщIэхэм Щэумэным и гъусэу 
яхэсащ КъБР-м, КъШР-м, АР-м я 
цIыхубэ тхакIуэ, Урысейм Лэ-
жьыгъэмкIэ и ЛIыхъужь Мэшба-
щIэ Исхьэкъ. 

Иджырей гуфIэгъуэ зэхыхьэм 
Щэумэным иригъэблагъэри хэ-
тащ «Мейкъуапэ пшэплъхэр» 
 къафэмкIэ сабий ансамблыр. 
Адыгэ фащэкIэ зэщыхуэпыкIа 
щIалэ къуданхэмрэ пщащэ зэ-

кIужхэмрэ ягъэдэхащ зэхы хьэр, 
куэдми яфIэтелъыджэу сурэтхэр 
зытрагъэхащ адыгэ фащэ зы-
щыгъ ныбжьыщIэхэм я гъусэу. 
Апхуэдэу щIалэгъуалэр вальс 
къызыдэфа адыгэ уэрэд дахэ 
жиIащ КъБР-м щIыхь зиIэ и ар-
тист Апэнэс Астемыр. 

Балым и мыхьэнэм и инагъыр 
къигъэлъагъуэрт УФ-м и Прези-
дент Путин Владимир къызэ-
хуэсахэм фIэхъус псалъэ зэра-
хуригъэхьам. «Гъэ къэс екIуэкI 
мыпхуэдэ гуфIэгъуэ зэхыхьэхэр 
къалащхьэми къэрал псоми я 

жылагъуэ гъащIэм увыпIэшхуэ 
щызыубыд Iуэху хъуащ», - щы-
жеIэ Президентым зэрыза къы-
хуи гъазэм. Абы къызэрыхэщам-
кIэ, балыр кадет зэкъуэшыны-
гъэм епха хабзэ дахэхэр зы-
хъумэщ, щIалэгъуалэр нэхъ 
зэгъунэгъу зэхуэзыщIщ, хэкупса-
гъэ лъапIэныгъэхэр гъэбыдэщ. 
Ахэращ ди къэралым и хъугъуэ-
фIыгъуэ нэхъыщхьэ дыдэхэм 
 лъабжьэ яхуэхъур. 

«Дунейпсо кремль псапащIэ 
кадет бал» Iуэхум и унафэщI 
 Кирпичниковэ Юлие зэрыжиIам-
кIэ, абы къыщыунэхуну зэныб-
жьэгъугъэм лъэпкъ хабзэхэмрэ 
щэнхабзэмрэ я лъабжьэу щы-
тынущ, дуней псом щагъэлъапIэ 
цIыхугъэр я гъуазэу екIуэкIы -
нущ. Бзылъхугъэм къызэрыхи-
гъэщамкIэ, пшыхьыр дзэ Iуэху 
 хэхар зэрыдаIыгъ зы Iэмалу 
ягъэп сащ. «Къедгъэблэгъа ныб-
жьыщIэ куэдым я Iыхьлыхэр 
СВО-м щыIэщ, дэ дыхуейт ахэр 
дгъэгушхуэну», - жиIащ Кирпич-
никовэм.

Зэхыхьэм кърихьэлIахэми хьэ-
щIэхэми фIэхъус псалъэ къыху-
рагъэхьащ федеральнэ минис-
терствэхэмрэ ведомствэхэмрэ я 
унафэщIхэм, къулыкъущIэхэм, 
къэрал зэмылIэужьыгъуэхэм я 
посолхэм. 

Зи гугъу тщIы зэхыхьэ дахэр 
2016 гъэ лъандэрэ Москва 
 щокIуэкI. Ар къызэгъэпэ щы-
нымкIэ дэIэпыкъуэгъу мэхъу 
УФ-м и  Президентым и Адми-
нистрацэр, Хамэ къэрал Iуэху-
хэмкIэ, Зы хъумэжы ны гъэм кIэ 
министерствэхэр, нэ гъуэщI 
 къулыкъущIапIэхэр,  Урысейм 
щылажьэ Жы лагъуэ зэгухьэны-
гъэхэр. 

НЭЩIЭПЫДЖЭ  Замирэ. 

Спортым дихьэххэм къахохъуэ
Къэбэрдей-Балъкъэрым СпортымкIэ и ми-

нистерствэм и пресс-IуэхущIапIэм иджыбла-
гъэ къызэритамкIэ, илъэсыщIэм и япэ ма-
хуэхэм Налшык къалэм щекIуэкIащ къэралым 
и щIыналъэхэм я дзюдоистхэм я зэIущIэ. Ар 
хуэунэтIауэ щытащ спортсменхэм я зэфIэкIхэр 
къэпщытэным, я Iэзагъым хагъэхъуэн папщIэ 
зыхуэныкъуэхэм, зэлэжьыпхъэхэм зыщыгъэ-
гъуэзэным. 

ЗЭIУЩIЭМ хэтащ Мэзкуу, Тюмень областхэм, 
Кавказ Ищхъэрэм хыхьэ щIыналъэхэм я бэ-
накIуэхэр, нэгъуэщI щIыпIэхэм къикIахэри, псори 
зэхэту 500-м щIигъу, я ныбжькIэ илъэси  10-м 
къыщыщIэдзауэ 21-м нэблагъэм нэсыху.

Урысей Федерацэм щIыхь зиIэ и тренер Ем-
къуж Мухьэмэд къызэрыджиIамкIэ, хабзэ хъуауэ 
мыпхуэдэ зэIущIэхэр республикэм илъэс къэс 
щрагъэкIуэкI икIи абы и фIыгъэу Iуэхум хилъа-

Налшык къалэм иджыблагъэ щекIуэкIащ 
Къэбэрдей-Балъкъэрым Фишер и шахматым-
кIэ япэ чемпионат. Абы хэтащ республикэм и 
районхэм я лIыкIуэу цIыху 40-м нэблагъэ. 

ГЪЭЩIЭГЪУЭНУ икIи удэзыхьэхыу щыта зэIу-
щIэм япэ увыпIэр къыщихьащ Темыркъан Да-
вид, етIуанэ хъуащ Джэдгъэф Чэмал, ещанэр 
 Текуев Эмирщ.

Зэхьэзэхуэм къыщыхэжаныкIахэм медалхэм-
рэ щIыхь тхылъхэмрэ иратащ. 

Фыщыдгъэгъуэзэнщи, Фишер и шахматыр 
мыдрей къызэрыгуэкI шахмат джэгукIэм къы-
щхьэщокI фигурэхэр доскам зэрытрагъэувэ 
щIы кIэмкIэ. Ахэр фIыуэ зэщхьэщокI икIи апхуэ -
дэ щIыкIэкIэ шахмат фигурэхэр зэблэбдзыну 
 (рокировкэ) гугъу мэхъу.

ДжэгукIэщIэр къэзыгупсысар шахматист 
цIэрыIуэ Фишер Робертщ икIи абыкIэ япэу 
щыджэгуар 1996 гъэрщ, Буэнос-Айрес къалэм. 

АЛЫДЖЫКЪУЭ  Руслан. 

Дзюдоистхэр 
Налшык  щызэIуощIэ

гъуэр ди спортсменхэм я зэфIэкIымрэ зэлэ-
жьыпхъэхэмрэ наIуэ къызэрыхъурщ. Сыту жы-
пIэмэ, хамэ бэнакIуэхэм я гъусэу зыщыбгъасэм 
деж узыкIэлъыплъыж мэхъу, уи ныкъусаны-
гъэхэри узыхунэмысахэри нэрылъагъущ.

Бэна кIуэхэм ядэлэжьащ, чэнджэщхэмкIэ, 
 дзюдом и щэхухэмкIэ ядэгуэшащ дуней псом 
щыцIэрыIуэ спортсменхэу Олимп джэгухэм я 
чемпион Мудрэн Беслъэн, Урысей Федерацэм 
и командэ къыхэхам и тренер нэхъыщхьэ, 
Олимп джэгухэм домбеякъ медаль къы-
щызыхьа Тау Хьэсэнбий, УФ-м и командэ 
къыхэхам и тренерхэу Щад Муратрэ Хьэбэчыр 
Муратрэ. 

Апхуэдэуи Емкъужым къыджиIащ, Урысейм 
Физкультурэмрэ спортымкIэ и отличник, тренер 
цIэрыIуэ Майсурадзе Альберт и фэеплъу 2023 
гъэм щIышылэм и 12 - 13-хэм Налшык къалэм 
щIыналъэхэм дзюдомкIэ я зэхьэзэхуэ зэрыще-
кIуэкIынур, ди командэм абы зэрызыхуигъэ хьэ-
зырыр икIи мыпхуэдэ зэхуэзэхэр абыкIэ 
зэрыщхьэпэнур.

Дзюдоистхэм я иджырей зэIущIэр Налшык 
 къалэм къыщызэрагъэпэщащ КъБР-м Спор-
тымкIэ и министерствэм и дэIэпыкъуныгъэкIэ.

Зыгъэхьэзырар  
НЭЩIЭПЫДЖЭ  Замирэщ

ТекIуэныгъэр зи натIэхэр

Хэплъыхь зымыщI 
псэущхьэ

ШыфэлIыфэ 

Гуапагъэмрэ 
ныбжьэгъугъэмрэ 

щытепщэу

Шхыныгъуэхэр

ЛэжьэнкIэ уашхэщ, шхэн-
кIэ дыгъужьщ. 

Жыжьэу бгъэтIылъыр бла-
гъэу къощтэж. 

Жьы къемыпщэу къурэ 
сыскъым. 

ЛIым я нэхъ мыгъуэм Iуэху-
гъуибгъу зэпеч. 

Унэм зыщыгъаси хасэм 
яхыхьэ.

Гурэ гурэ лъагъуэ зэхуа Iэщ. 
Мардэ зимыIэ щыIэкъым. 
Удахэмэ - ухейщ, ухеймэ - 

улъэщщ. 
Зым ищIэр щэхущи, тIум 

ящIэр нахуэщ. 
НэфIэгуфIэ и нэ дыщэ 

IуэнтIа щIэлъщ. 
Узыхэдэн щымыIэмэ, щы-

Iэр къыхэх. 
УмыгъэтIылъ къэпщтэ-

жыркъым. 
УмыщIэм ущIэупщIэныр 

емыкIукъым. 
ЦIыхуфI и тхьэкIумэ 

 дэгущ. 
Чэнджащэ щыуэркъым.
Уи благъэ къыуитым и дзэ 

удэмыплъэж. 
Вы хьэху къозымытынум 

вы щэгъу ухегъэн. 
Гур жьы хъуркъым. 
Псалъэм и пэр умыщIэу и 

кIэр пщIэркъым.
Гур зэрыгъум дыгъур иро-

кIуэ. 
Дыщэр къэзыгъуэт 

кIэншыгъулъэ иредзэ.
ХамэщIыр сыт щыгъуи 

щIыIэщ.
Щхьэм имылъмэ, гум 

илъыр къолъэлъ. 
Бгым щыхуам и мыIуэху 

зэрихуэжыркъым. 
ЩIыхь зиIэ щытхъу хуэны-

къуэкъым.
Iуэху ныкъуэщIэ къагъанэу 

IуэхущIэ яублэр къы м. 
ХьэщIэм и щIыхьыр езым 

къеIэтыж. 
Хамэм зыкъыпщIигъа-

къуэ мэ, къуэшри къофы-
гъуэж.

Щыуагъэр мыгъуагъэщи, 
гугъапIэр пIэщIех. 

Анэм и гузэвэгъуэр гъу-
напкъэншэщ. 

Нысэр гъэсамэ, усэ хуэфа-
щэщ.

Зи мащIэм зигъэнщIри, зи 
куэ дым зимыгъэнщIыжу 
къэнащ. 

Телъыджэ нэхъыбэкIэ ды-
зыщыгугъ, гугъапIэщIэхэр зэтпх 
махуэшхуэр – ИлъэсыщIэр – 
 къихьащ. Мы гъэм абы и тепщэу 
къалъытэр Благъуэрщ. Къуэ-
кIыпIэ махуэгъэпсым къыхэщ 
адрей псэущхьэхэм елъытауэ 
благъуэр IуэрыIуатэм щыщщ. 

Къэбгъэлъагъуэмэ, ар цIыхум 
къулеигъэкIэ, гуапагъкIэ, ныб-
жьышхуэкIэ хуэупсэ псэущхьэщ. 
Ауэ абы къикIыркъым къытпэ-
щылъ илъэсыр гуныкъуэгъуэн-
шэу, фIыгъуэм дыхэсу Благъуэм 
тхузэтриублэну. 

ЗэрыфщIэщи, абы и фэм зе-
хъуэж, апхуэдэ дыдэуи а псэу-
щхьэр щыIи хуэдэщ, и пэжы-
пIэкIи абы зэи дрихьэлIакъым. 

Благъуэр цIыхухэм зэхуэмыдэу 
яхущытынущ. Ауэ зыщывмыгъэ-
гъупщэ, абы пэжагъ хэлъу, 
хьэлэлу зэрыщытыр. Благъуэм и 
гъэм къалъхуахэрщ 2024 гъэм 
зи кIэн къикIынур, адрейхэм 
елъытауэ абыхэм зыхуей псори 
зыIэрагъэхьэнымкIэ Iэмал нэ-
хъыбэ яIэнущ. 

Благъуэр хэплъыхь егъэлея зы-
мыщI псэущхьэщ, атIэми щыхуейм и 
деж и хьэлыр къигъэлъэгъуэфу щыт-
щи, арэзы зэрыпщIыным иужь итып-
хъэщ. Абы фIэфIщ хым къыхах шхын-
хэкIхэр, лыр, пхъэщхьэмыщхьэхэмрэ 
хадэхэкIхэмрэ. 

Китайм щрагъэкIуэкI сыт хуэдэ ма-
хуэшхуэми хэтщ Благъуэр, абы и фа-
щэр удзыфэу е плъыжь-удзыфэу 
зэрыщытым къыхэкIкIэ, мы гъэми а 
плъыфэхэращ цIыхухэм нэхъ къыха-
хынур.

IуэрыIуатэм къызэрыхэщыжымкIэ, 
сыт Благъуэм ищIэу щытар? Хъугъуэ-
фIыгъуэхэр ихъумэрт. Мис ар и те-
гъэщIапIэщ мы илъэсым - фи пщэ-
хэм, Iэпщэхэм, Iэпхъуамбэхэм ды-
щэхэкI дахэхэр, мывэ лъапIэ зэрысхэр 
ивгъэлъын хуейщ. Благъуэм сытым 
дежи фIэфIщ махуэшхуэхэр. Аращи, 
фэри фегугъу фи  гуфIэгъуэхэр нэхъ 
нэгузыужь зэрыфщIынум. Макъамэ 
гуакIуэр, къафэ зэмыщхьхэр, гу-
шыIэр унэм щIэзу щытынущ мы 
гъэм. 

УсакIуэ гуэрым хьэры-
чэтыщIэ ныбжьэгъу иIэт. 
Хьэ рычэтыщIэм и Iуэхухэр 
хъар зынэу кIуатэрт. Нэхъри 
зригъэубгъун папщIэ нэ-
гъуэщI щIыпIэхэми Iуэху 
щищIэну мурад ищIащ. Абы 
папщIэ и унэ лъапсэр ищэу, 
Iэпхъуэну и гугъэт. Ар уса-
кIуэм елъэIуащ и унэр зэри-
щэжым теухуауэ газетым 
къытригъэдзэну хъыбаре-
гъащIэ тIэкIу хузэхилъхьэну. 

УСАКIУЭМ тхылъымпIэ кIа-
пэрэ къэрэндащрэ къищтэри, 
хъыбарегъащIэр итхащ: 
«Къуа жэ гуэрым щащэ гуфIэ-
гъуэмрэ насыпымрэ я кIуапIэу 
зы унэ лъапсэ мыин дыдэ. И 
гъу нэмкIэ щежэх псы цIыкIур 
зэн-зэныпсым хуэдэу къаб-
зэщ. ПщэдджыжькIэрэ жыг 
баринэхэм я къудамэхэм бзу-
хэр щобзэрабзэри, гуапэу 
 укъагъэуш. Дыгъэ къыщIэкIы-

Къазыл, бабыщыл
щIымахуэ шхыну
зэрагъэхьэзырыр

Мы ерыскъыр бжьыхьэм ящIырти гъатхэр къи-
хьэху яшхыу щытащ. Къаз е бабыщ гъэкъэбзар 
Iыхьэ цIыкIуурэ, г 50 - 60 и хьэлъагъыурэ, зэпауд, 
псы щIыIэкIэ ятхьэщI, шынакъым иралъхьэри 
шыгъу хагъэщащэ, зэIащIэри, а шыгъур хыхьэн 
щхьэкIэ, и щхьэр тепIауэ сыхьэткIэ щIыIапIэм 
ягъэув. ИтIанэ лы шыуар шыбзэм иралъхьэри 
ягъэжэпхъ. Былымыщэ гъэвэжа шыуаным ира-
лъхьэ, хьэкум трагъэувэри къагъэплъ, абы лы 
шыуар халъхьэри, зэIащIэурэ ныкъуэжьэфI 
 хъуху трагъэт. КъыкIэлъыкIуэу шыбжий сыр хьэ-
жар хакIутэри, зэIащIэурэ тхъуэплъ хъуху 
 ягъажьэ. Лы жьар къытрахыж, тIэкIу ягъэуп-
щIыIури кхъуэщын лъэщIабгъуэм иралъхьэ, 
зэрагъэжьа дагъэри щIакIэж. Лыр дагъэм щIи-
гъанэу щытын хуейщ. И щхьэр тепIауэ ар щIыIа-
пIэм щагъэув. Щыхуейм деж зыхуейм хуэдиз 
къыхахри шыуанкIэ е тебэкIэ ягъэхуэбэж. Ща-
гъэхуэбэжкIэ бжьын е кIэртIоф щIалъхьэу 
ягъэжьэж хъунущ.

халъхьэхэр (цIыхуитху Iыхьэ):
къазылу е бабыщылу - г 1000, былымыщэ 

гъэвэжауэ - г 500, шыгъуу, шыбжийуэ - узыхуейм 
хуэдиз.

КIэртIоф лэкъум
КIэртIоф укъэбза псы щIыIэкIэ ятхьэщIри 

лыхьэжым щIагъэкI, тепщэчышхуэм иралъхьэри 

УсакIуэм и хъыбарегъащIэ
Апхуэди къохъу 

ФщIэн  папщIэ

ИлъэсыщIэ

шыгъу, джэдыкIэ цIынэ халъхьэ, пщагъэр псы 
хуабэкIэ зэхащIэ, гуэдз хьэжыгъэ ухуэнщIа ха-
лъхьэри тхьэвым хуэдэу япщ. Ар зэрылъ те-
пщэчым хьэжыгъэ траудэри, къэтэджын щхьэкIэ 
зы сыхьэт-сыхьэтрэ ныкъуэкIэ хуабапIэм ягъэув. 
Тхьэв тэджар чыржыным хуэдэу пIащIэ хъурей 
цIыкIуурэ ящI, тебэм ит тхъу къэплъам халъхьэ, 
зэрагъэдзэкIыурэ тхъуэплъ хъуху ягъажьэ. Шатэ 
тракIэри яшх. Шэ щIыIи удефэ хъунущ. Мыр гъа-
тхэм нэхъ ящIырейуэ щытащ.

халъхьэхэр (цIыхуищ Iыхьэ):
кIэртIоф укъэбзауэ - г 500, псы хуабэу - г 30, 

гуэдз хьэжыгъэу - г 200, пщагъэу - г 20, джэдыкIэу 
- г 20, тхъууэ - г 100, шыгъуу - узыхуейм хуэдиз. 

 
«Адыгэ шхыныгъуэхэр»

 тхылъым къитхыжащ. 

Благъуэр зи дамыгъэ илъэсым къалъхуар ныбжьэгъугъэр 
зы лъытэ, тыншу Iуэху зыдэпщIэ, ущыхуейм и деж гугъуехьын-
шэу къэбгъуэт цIыхущ. Ар апхуэдизкIэ акъыл жанщи, и насыпыр 
щыблигъэкI куэдрэ къэхъуркъым. И чэнджэщхэмкIэ, и гуп сы-
сэхэмкIэ адрейхэм ядэгуэшэну сыт щыгъуи хьэзырщ. Гу-
шыIэшхуэ хэмылъми, ар жьакIуэщ, дахэу мэпсалъэ. Жыджэрщ 
икIи бэшэчщ. 

Благъуэм и дамыгъэм щIэту къалъхуахэм текIуэныгъэр я на-
тIэщ. Апхуэдэуи мылъку кIуапIэщ жыпIэкIэ, ущыуэнукъым. Па-
шэу, куэдым япэ итыфу зэрыщытым ипкъ иткIэ, ехъулIэны-
гъэфIхэр зыIэрагъэхьэ, псом хуэмыдэу хъыбарегъащIэ Iэна-
тIэхэм пыщIа къулыкъум пэрытхэм. 

КIэщIу жыпIэмэ, Благъуэм и дамыгъэм щIэту къалъхуахэм 
ар тист IэщIагъэр къыхахми (Лоллобриджидэ Джинэ, Суэйзи 
Патрик), уэрэджыIакIуэ (Джонс Том, Леннон Джон, Доминго 
Пласидо), зауэлI (Жанна д Арк), спортсмен (Пеле), дохутыр (Уг-
лов Федор), политик (Путин Владимир, Степашин Сергей, Тито 
Иосип Броз, Гевара Че) хъуми – дэнэ IэнатIи ехъулIэныгъэ щаIэ-
нущ. 

гъуэм унэм нур тредзэ, ды-
гъэр щыкъухьэкIи, псэр зы-
гъэтынш жьауэ трещIэ. Жыг 
хадэ цIыкIум хьэуар щыкъаб-

зэщ, пхъэщхьэмыщхьэмрэ 
удз гъэгъамрэ я мэр хэзщи».

Мазэ бжыгъэ докIри, уса-
кIуэр щIоупщIэ ныбжьэгъум и 
унэм и хъыбарым. 

- Уэ птха хъыбарегъащIэм 
сыкъеджа нэужь, си унэр сщэ-
ну си пщIыхьэпIи къыхэхуэжа-
къым. ЗыкIи схуэхъуэжынутэ-
къым си лъапсэ телъыджэр,  - 
итащ  абы жэуап. 

Псалъэжьхэр

Гурэ гурэ лъагъуэ 
зэхуаIэщ

(Урыс псысэ)

Еуэрэ-еуэрэт, жи, зы лIыжьрэ 
зы фызыжьрэ псэут. Хъар-
зынэуи псэут, ауэ зы гурыгъу 
яIэт – зэрыбыныншэр. 

Йоуэри, щIымахуэр къохьэ, 
уэсыр бгым къэсу къызэтрет-
хъуэ, жылэ цIыкIури джэгуакIуэ 
уэрамым къызэрыдох, лIыжь-
фызыжьыр щхьэгъубжэм къы-
доплъри щысщ, я гурыгъум йо-
гупсыс. 

- Ей, фызыжь, - жеIэ 
лIыжьым, - дегъауи уэсым пхъу 
цIыкIу къыхэдгъэщIыкI.

-ИIэ, - жи фызыжьми. 
ЛIыжьым и пыIэр щхьэретIа-

гъэри, зэлI-зэфызыр хадэм йо-
хьэр аби, уэсым хъыджэбз 
цIыкIу къыхащIыкIыу мэув. Уэс-
курий ящI аби, Iэрэ лъэрэ хуа-
щIыж, уэсыщхьи къыфIагъэу-
вэж. ЛIыжьыр елIалIэурэ пэри, 
жьэри, жьэпкъыпэри къыхе-
гъэкI. Уэс гуащэм и Iупэр зан-
щIэу плъыжь мэхъу, и нэхэр 
къызэтрех, лIыжь фызыжьым 
къоплъри, къахуогуфIэ. ИтIанэ 
и щхьэр ещI, и Iэ, и лъэр къе-
гъэхъей, уэсыр зытрегъэлъэлъ-
ри, псэууэ хъыджэбз цIыкIу уэс 
Iэтэм къыхокI. 

ЛIыжь-фызыжьыр мэгуфIэ-
ри, ар я унэм щIашэ. Йоплъхэр 
зыщамыгъэнщIу. 

Арати, лIыжь-фызыжьым 
япхъу цIыкIум зиужьу щIедзэ, 
махуэм хэхъуэнур сыхьэтым хо-
хъуэ, зы махуэм нэхърэ адрей 
махуэм нэхъ дахэ мэхъу. Езыр 
уэ сым хуэдэу хужьыбзэщ, и 
щхьэцыгъуэр и бгым нос, ауэ и 
нэ  кIум лъы къыщIэлъадэр-
къым. 

ЛIыжь–фызыжьым зыща-
гъэнщIыркъым япхъу цIыкIум, 
я псэм хэлъамэ, храгъэхынтэ-
къым. Къохъу хъыджэбз цIы-
кIур губзыгъэу, Iущу, нэжэгу-
жэу. Псоми яхуэбзэIэфIщ, яхуэ-
гуапэщ. Лэжьэн хъуами, Снегу-
рочкэ зэIусэм псэ хелъхьэ, 
уэ рэд къыхидзэмэ, гур дехьэх. 

2024 гъэр Благъуэ удзыфэм 
ейщ. АтIэ дытевгъэпсэ лъы-
хьыт абы! 

БЛАГЪУЭХЭР къыхощ Iуэ-
рыIуа тэм, хъыбархэм. ИкIи ахэр 
къэгъэлъэгъуащ лъэтэфу, ма-
фIэ къажьэдихуу. «Благъуэ» 
псалъэр алыджыбзэм къы-
текIащ, «кIэлъыплъын» жиIэу 
къокI. Благъуэ зэхуэмыдэхэм я 
псэупIэщ бгъуэнщIагъхэр, бгы-
лъэхэр, мэзхэр, псыкъуийхэр, 
гуэлхэр. Языныкъуэ хъыбархэм 
благъуэхэр къыщыгъэлъэ-
гъуащ нэгъуэщIхэм я гупсы-
сэхэр жамыIэ щIыкIэ къащIэн 
ялъэкIыу. 

Адыгэ IуэрыIуатэм ущрохьэ-
лIэ благъуэм, абы теухуа хъы-
бархэм. Псалъэм папщIэ, абы 
жылэм я псыр иубыдырти, тхьэ-
Iухуд хуамышауэ къиутIып-
щыжыртэкъым. Славян мифо-
логием къыхощыж «Змей Го-
рыныч» жыхуаIэр. Абы теухуа 
хъыбар фэри тхылъ гъэщIэ-
гъуэн хэм фыкъыщеджауэ къы-
щIэкIынущ е мультфильмхэм 
щыфлъэгъуагъэнщ. «Горы-
ныч» щхьищ пытщ, дэтхэнэми и 
хьэл иIэжу. Китайм благъуэр 
къыщалъытэ гуапагъэми 
акъылми я нэщэнэу. Китай ми-
фологием къыхэщ благъуэ нэ-
хъыщхьэм «Лунь»-кIэ йоджэ. 
Японхэм я хъыбархэм благъуэр 
къыхощ жьы хъуа цIыхум и 
сэфэтым иувэфу. Пасэрей 
алыджхэм щхьищэ зыпыт бла-
гъуэм и гугьу щащIырт хъыбар-
хэм - щхьэ къэс езым и бзэ 
Iурылъыжт. Телъыджэкъэ, 

Мыщэ шыр лъэбышэ
(IуэрыIуатэ)

Мыщэ, мыщэ лъэбышэ,
Къыдэшар зи щIыб,
ЩIыбыкъэ домбей,
И бынищыр кърешажьэ,
Мо мэзыжьым ныщIохьэж.
Кхъужьеижьыр къаувыхь,
Кхъужьеижьыр къаудын,
Къаудынри къагъэлъалъэ,
Мыхъури хъуари 

къыполъэлъ,
Мы жыг щIагъыр 

къауфэбгъу,
Нэхъ тIыгъуахэр хащыпыкI,
Нэхъ тIыгъуами хощыпыхь. 
Дэ къащыпу ныхохьэж,
Щхьэж къиIэтыр 

къегъэIэпхъуэ,
Кхъужь мыхъуари 

къыдагъакIуэ.
ХокIуэсыкIри зыр йожьэж,
Ар нэхъыщIэм я нэхъ делэт,

Я нэхъ делэт, я нэхъ бзаджэт,
Къеджэдыхьри 

мэзым щIэтщ.
Ар щIы гъуанэми йоIэбэ,
Ар жыг гъуанэми йопамэ,
Мэм и IэфIым ирешажьэ,
Жыгеижьым 

ныбгъэдохьэ,
Фом и хьэкIуэр къафIегъуэт,
Фом и хьэкIуэр 

къегъэкIуасэ.
Бжьэ лэжьакIуэм къагъэзэж,
Бжьэ ешахэр зэдогубжь,
Мыщэ щIыфэр 

ягъэбжьыбжь.
Бжьырыбжьейти 

кърахужьэ,
Гужьеяуэ къагъэцIыв,
Бжьэр шэ цIыву 

къыкIэлъокIуэ.
ЩакIуэр къоплъэ, 

ар къелъагъу,
Хьэ гъуабжитIыр къреушт,
Бжьэ уштахэм къагъэлъей…

 цIы кIухэ, зы благъуэр бзи-
щэкIэ псэлъэну! Амур псым 
китайдэсхэр йоджэ «благъуэ 
фIыцIэм ипскIэ». 

Хъыбархэм благъуэр къы-
хощыж мылIэжыныпсэм е 
гъащIэ кIыхьым я дамыгъэу. 
Ар куэдрэ къэрал гербхэм 
къыщагъэлъагъуэ, сыту 
жыпIэмэ, къару, зэфIэкI, ха-
хуагъэ хэлъщи. Литера-
турэмрэ IуэрыIуатэмрэ бла-
гъуэр зэм къыщыхощ шына-
гъуэу, бзаджащIэу, илъагъур 
зэтезыкъутэу. Языныкъуэхэ-
ми ар гуапэу, фIы ищIэу къэ-
гъэлъэгъуащ. Хогвартс уды-
гъэхэм я Школым и гербым 
тетщ «Благъуэ жейр къэвмы-
гъэуш» жиIэу. 

Благъуэм и гъэм дунейм 
къытехьащ цIыху цIэрыIуэ 
куэд: Горький Максим, По 
Эдгар, Фет Афанасий, Цве-
таевэ Маринэ, Блок Алек-
сандр, Бродский Иосиф, 
Шоу Джордж Бернард, 
нэгъуэщI хэри.

ХЬЭГЪЭБАНЭ Залинэ. 

Ауэрэ щIымахуэр макIуэ. 
Гъатхэ дыгъэм дунейр къе-

гъэхуабэ. Уэсыр здытекIыжа-
хэм деж удз щхъуантIэ къытре-
кIутэ, бжэндэхъухэм уэрэд 
 къраш. 

Абы хэту Снегурочкэ нэщ-
хъей къохъу. 

- Сыт уи лажьэ, ди хъыджэбз? 
- къоупщI абы лIыжь-фы-
зыжьыр. – Щхьэ нэщхъей 
 ухъуа? Уигу къыдэмыжу ара? 

- Зыри си лажьэкъым, ди адэ 
– жи, зыри си лажьэкъым, ди 
анэ, сыузыншэщ. 

Арати, яужь къина уэсхэри то-
кIыж, губгъуэм ит удзхэри мэ-
гъагъэ, бзухэри къолъэтэж. 
Сне гурочки махуэ къэс нэхъ 
нэщхъей, нэхъ псэлъэгъуей 
 мэхъу. Дыгъэм зыщедзей. 
Жьауэмрэ щIыIэтыIэмрэ нэхъ 
къещтэ, уэшхыр нэхъыфIыжу 
 елъагъу. 

Зэгуэрым пшэ фIыцIэ 
къытрехуэри уэф къох. Снегу-
рочкэ уэфым щогуфIыкI, нал-
къутым хуэдэу. Ауэ дыгъэр 
къызэрыщIэкIыжу, уэфри мэт-
кIуж. Ар и гум щIыхьауэ магъ 
Снегурочкэ. 

Гъатхэр йокIри, гъэмахуэр 
 къохьэ. Хъыджэбзхэр джэгуа-
кIуэ мэзым кIуэрти, Снегуроч-
кэми къоджэ:

- НакIуэ, Снегурочкэ, ди гъу-
сэу мэзым, - жаIэри, - дыджэ-
гунщ, дыкъэфэнщ, уэрэд 
жытIэнщ. 

ФIэфIтэкъым Снегурочкэ 
мэзым кIуэн, арщхьэкIэ фы-
зыжьым къытрегъэхьэ:

- КIуэ, - жи, - си хъыджэбз, уи 
ныбжьэгъухэм ядэджэгу. 

Снегурочкэ здашэри хъы-
джэбзхэр мэзым макIуэ. Удз 
гъэгъа кърач, удз гъэгъа яблэ, 
уэрэд жаIэ, къофэ. Ауэ Снегу-
рочкэ зэрынэщхъейщ. 

Пшапэр зэрызэхэуэу, пхъэ 
 гъур зэхуахьэс, мафIэ ящIри, 
мафIэм щхьэпрылъу щIадзэ. 
Псом яужь Снегурочкэ йоувэ. И 
чэзур къыщысым, ари якIэ-
лъыщIопхъуэ. МафIэм щелъэ 
дыдэм, мэткIури пшэ хужь 
цIыкIу мэхъуж. Пшэ тIэкIури 
жьым иIэтщ аби, уэгум щы-
бзэхыжащ. И ныбжьэгъу цIыкIу-
хэм ар ялъэгъуакъым, я щIы-
багъкIэ зыгуэр къыхэщэIукIыу, 
«ай!» щыжиIэм, къызэп-
лъэкIащ. КъызэплъэкIри – Сне-
гурочкэр ягъуэтыжакъым. 

Iэджэрэ еджащ ахэр абы:
- Ау, ау, Снегурочкэ! – жаIэурэ 
Джэрпэджэж фIэкI зыри къа-

пэджэжакъым. 

ЗэзыдзэкIар НАЛО Заурщ. 

Псалъэхэр пэжу ифтхэмэ, къехыу 
фыкъеджэнущ – «дыгъэгъазэ»

1. Ди чей цIыкIу махъсымэ лIэужьыгъуитI итщ. 
2. Уеплъым гъуджэ, уеджэм дэгу. 3. Уафэм щы-
къарэ-зщыкъарэ, щIылъэм щыкъэрэгъул, 

хьэцыбанэ гъэгъу, пхъэгъурыкIэ щып. 4. Ща-
бэрыкIуэ, мэз кIуэрей. 5. Зи къуэпсыр дуней 
псом лъэIэс. 6. Мэфий, мэкIий, хьэкъугъыр 
 къреш. 7. Жэщ уэздыгъэ, губгъуэ гъэдахэ. 8. Ди 
бжэгъу щхьэкIэ джэдыкIэ хужь цIыкIу пысщ.

Жэуапхэр:
Насып иIэти, мыщэ шырыр къэсыжри, гъуэм ипщхьэжащ. 

Мыщэ нанэжьым и IэплIэм игъуалъхьэри, абы игъэбэяужащ. 
АфIэкI ар быным яхэкIыу фоуашхэ кIуакъым и закъуэ. 

1.ДжэдыкIэ. 2. Мыл. 3. Лыгъэ. 4. Iэжьэ. 5. Дыгъэ. 6. Жьапщэ. 7. Мазэ. 8. Уэс.

Зыхэзылъхьар Бицу Жаннэщ.


